
«Адыгэ псалъэр» къезыгъэхьхэм папщIэ
ПщIэ зыхуэтщI щIэ джыкIакIуэхэ!
ЩIидзауэ йокIуэкI 2022 гъэм и япэ 

илъэс ныкъуэм цIыхухэм яIэ рыхьэну 
 газетхэмрэ жур налхэмрэ Iэ тедзэ ныр. 

НЭХЪ фыдэзыхьэх, фIыуэ флъагъу 
къы дэкIыгъуэхэм Iэ щы тевдзэ хъунущ 
пощт зэпыщIэныгъэхэмкIэ къу дамэхэм, 
почтамтхэм е podpiska.pochta.ru. сай-
тым.

Iэ зытевдза газетхэр, журналхэр и 
чэзум фи унэхэм ныфхуахьыну е пощт 
 къудамэхэм (фэ фыщыхуейм деж) 
 къы щы ватыжыну къалэн зыщещIыж 
КъБР-м  пощт зэпыщIэныгъэ хэмкIэ и 
федеральнэ управленэм.

КIуэкIуэ Казбек щэкIуэ-
гъуэм и 27-м зыхригъэлъ -
хьащ коронавирус узыфэ зэ-
рыцIалэм пэщIэтыф мастэм и 
ещанэ хэIугъуэри. Абы теухуа 
хъыбар республикэм и Iэтащ-
хьэм кърилъхьащ социальнэ 
сетым щиIэ напэкIуэцIым.

«НОБЭ зыхезгъэIуащ корона-
вирус узыфэм пэщIэтыф мас-
тэм и ещанэ хэлъхьэгъуэр. Нэ-
хъапэIуэкIэ зыхезгъэлъхьахэм 
яужькIэ зэмани дэкIащ, узы -
фэр къозымыгъэуалIэ пкъы-
гъуэхэм, антитела жыхуаIэхэм, 
хуэдэу сиIэри хэпщIыкIыу нэхъ 
мащIэ хъуащ. Къыхэсхар «Спут-
ник V» лIэужьыгъуэрщ. Узыфэр 
зэуалIэхэм я бжыгъэм хэмы-
хъуэу тIэкIу нэхъ мащIэ хъууэ 
 хуежьами, республикэм щыIэ 
эпидемиологие щытыкIэм 
иджы ри уегъэгузавэ икIи ко-
ронавиус узыфэм ущызыхъу-
мэн, ар зэуэлIами къемы хьэ-
лъэкIыу щхьэщызыхыфын Iэ-
мал закъуэу щытыр иджырей 
мастэрщ», - етх республикэм и 
УнафэщIым. КъБР-м и Iэтащ-
хьэ КIуэкIуэ Казбек респуб ли-
кэм щыпсэухэм захуигъэзащ 
вакцинэр зыхрагъэIуну: «Фы-

КъБР-м и Iэтащхьэ КIуэкIуэ Казбек 
 КъБР-м щэнхабзэмкIэ и министр Къума-
хуэ Мухьэдин лэжьыгъэ IуэхукIэ щыIу-
щIам тепсэлъыхьащ «Щэнхабзэ» лъэпкъ 
проектым хыхьэ ухуэныгъэхэр здынагъэ-
сам.

ЗЭIУЩIЭМ къриубыдэу къапщытащ ухуэ-
ныгъэхэр зэрекIуэкIым узэрыкIэлъыплъыф 
онлайн-Iэмалыр зэрызэтеухуа щIыкIэри. 
Абы Iэмал къет лэжьапIэм ущIэсу респуб-
ликэм и ухуэныгъэ нэхъыщхьэхэм щызэ-
фIагъэкIхэм укIэлъыплыну. ЗэпсэлъылIа 
нэужь республикэм и Iэтащхьэм министрым 
ныкъусаныгъэ зыбжанэм гу лъригъэтащ 
икIи ахэр ягъэзэкIуэжыну къалэн ящищIащ.

КIуэкIуэ Казбек къыхигъэщащ лъэпкъ про-
ектхэм къыщыгъэлъэгъуахэр гъэзэщIэныр 
жэуаплыныгъэшхуэ зыпылъ къалэну зэры-
щытыр икIи абыхэм зэпымыууэ уи нэIэ ятеб-
гъэтын зэрыхуейр. Аращ езыхэр ухуэныгъэ-
хэм кIуэурэ Iуэхур зытетыр зрагъэщIэным 
къыдэкIуэу видеокIэлъыплъыныгъэ Iэмалри 
къыщIагъэщхьэпэр.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ 
Казбек Анэм и махуэм и пэ къи-
хуэу ехъуэхъуащ Къэбэрдей -
Балъкъэрым щыщ уна гъуэхэм 
икIи «Анэм и щIыхь»  медалыр 
яритащ анэ быныфIэ  18-м.

УЗЫФЭ зэрыцIалэм пэщIэты -
ным къигъэув мардэхэм тетын 
зэрыхуейм къыхэкIыу Iуэхур видео-
зэпыщIэныгъэ щIыкIэм тету ира-
гъэкIуэкIащ - республикэм и муни-
ципальнэ зэгухьэныгъэхэм я адми-
нистрацэхэм ирагъэблэгъат бын-
унагъуэшхуэхэм щыщхэр. ВКС-м 
мардэм тету зэIущIэм хэтащ 
 КъБР-м и Парламентым и УнафэщI 
Егоровэ Татьянэ, КъБР-м и Пра-
вительствэм и УнафэщI Мусуков 
Алий, КъБР-м и Парламентымрэ 
Правительствэмрэ хэтхэр, муници-
палитетхэм я администрацэхэм я 
Iэтащхьэхэр.

КъБР-м и Iэтащхьэ КIуэкIуэ Каз-
бек Анэм и махуэм и щIыхькIэ 
 гуапэу захуигъэзащ республикэм 
щыпсэу цIыхубзхэм. «Анэ пса-
лъэрщ дэтхэнэ зы цIыхуми япэу 
жиIэр икIи и гъащIэм щынэ-
хъыщхьэ дыдэу щытыр. Аращ псо-
ми я къежьапIэр, унагъуэм и щIэ-
гъэкъуэныр, и быдапIэр, гуапагъэ, 
гулъытэ, гумащIагъэ мыкIуэщIыж 
къызыпкърыкIыр. Анэ лъагъуны-
гъэм дэ нэхъ лъэщ дещI, гъащIэм 
дызыщыIууэ лъэпощхьэпохэр къы-
зэднэкIынымкIэ, ехъулIэныгъэхэр 
зы IэрыдгъэхьэнымкIэ щIэгъэкъуэн 
къытхуохъу. Мы махуэшхуэм дэ 
фIы щIэ мыухыж яхудощI анэ бы-
ныфIэхэм. Унагъуэшхуэхэм, уна-
гъуэ зэкъуэтхэм псом хуэмыдэу 
щызыхыбощIэ адэ-анэм я лъа-
гъуныгъэр, гуапэу, гумащIэу зэху-
щытыным, зэныбжьэгъуным, зызэ-
щIэгъэкъуэным, лэжьыгъэр фIыуэ 
ялъагъуу щIэблэр къэгъэтэджы-
ным я хабзэхэр щызэIэпах», - жи-
Iащ КIуэкIуэ Казбек.

Ди республикэм исщ бынуна-
гъуэшхуэ 13.500-рэ хуэдиз, абыхэм 
сабий мин 40,5-м щIигъу щапI. 
Нобэ дэ догъэлъапIэ анэ быныфIэ 
18, сабиитху, нэхъыбэ зыпIхэр. Абы-
хэм ящыщу нэхъ къыхэгъэщыпхъэу 
къызолъытэ Прохладнэ щIына-
лъэм хыхьэ Прогресс къуажэм 
щыщ, бынипщI зиIэ Масловэ Ека-
теринэ Григорий и пхъур. Бынуна-
гъуэшхуэ уиIэныр насыпышхуэщ, 

КъБР-м и Парламентым Егъэджэны-
гъэмкIэ, щIэныгъэмрэ щIалэгъуалэм я 
IуэхухэмкIэ и комитетым, Парламентым 
и ЩIалэгъуалэ палатэм къызэрагъэ-
пэщри, щэкIуэгъуэм и 15 - 17-хэм ди 
 республикэм Iуэхугъуэ зэхуэмыдэхэм 
ятеухуауэ щыта, депутат ныбжьыщIэхэр 
зыхэта зэIущIэхэр щекIуэкIащ.

АБЫ хэтащ депутатхэр, министрхэр, 
жылагъуэ лэжьакIуэхэр, щIалэгъуалэ зэ-
гухьэныгъэхэм я лIыкIуэхэр, волонтёрхэр. 
ЗэIущIэхэр Къэбэрдей-Балъкъэр Респуб-
ликэр къызэ рыунэхурэ илъэси 100 зэры-
рикъум теухуауэ щытащ. Iуэху зэ мы-
лIэужьыгъуэу 10-м траухуауэ екIуэкIа зэIу-
щIэм къыхашащ республикэм и депутат 
ныбжьыщIэу 200-м нэблагъэ. Абыхэм я 
гупсысэхэмрэ Iуэху еплъыкIэхэмрэ абдеж 
къыщагъэлъэгъуащ, жылагъуэ Iуэ хум, 
эко номикэм, политикэм, спортым, егъэ-
джэныгъэм, нэгъуэщIхэми ятеухуауэ. 
 Зэ IущIэхэм къыщаIэта Iуэхугъуэхэм 
ящыщщ республикэм и къуажэхэмрэ 
 къалэхэмрэ я псэукIэр егъэфIэкIуэным 
 депутат ныбжьыщIэхэр зэрыхэлэжьы-
хьыфыну щIы кIэр, хэлъэт зиIэ щIалэгъуа-
лэм къы зэрагъэпэщ хьэрычэт Iуэху 
цIыкIухэмрэ проектхэмрэ, щIэблэр спор-
тым дегъэ хьэхыным теухуауэ яхузэфIэкIы-
нур, нэ гъуэщIхэри.

ЗэIущIэм хэтахэм къыхагъэщащ 2020 
гъэм и дыгъэгъазэм къащта «Урысей Фе-
дерацэм и щIалэгъуалэ политикэр» 
 федеральнэ законым тету, щIалэгъуалэ 
политикэр къызэгъэпэщынымкIэ къэ-
ралым къалэнхэмрэ мурадхэмрэ зэры-
зыхуигъэувыжар. КъБР-м и Парламен-
тым игъэхьэзыращ «Къэбэрдей-Балъкъэ-
рым и щIалэгъуалэ политикэм» теухуа 
проект. ЗэIущIэхэм щызэпкъраха Iуэху-
гъуэхэр къыщызэщIакъуэжащ КъБР-м и 
Парламентым.

ЗэIущIэр къыщызэIуихым, КъБР-м и 
Парламентым ЕгъэджэныгъэмкIэ, щIэ-
ны гъэмрэ щIалэгъуалэм я IуэхухэмкIэ и 
комитетым и унафэщI Емуз Нинэ къы-
теувыIащ зытепсэлъыхьынухэм. ИтIанэ 
Нинэ псалъэ иритащ КъБР-м и Парла-
ментым и УнафэщI Егоровэ Татьянэ. 

- Махуищым и кIуэцIкIэ республикэм 
щекIуэкIащ зэIущIэхэр, брифингхэр, лек-
цэхэр. Абыхэм жыджэру хэтащ зи ныб-
жьыр илъэс 35-рэ нэхърэ мынэхъыбэ 
 депутат 200-м нэс. Къуажэ, къалэ щхьэ-
хуэхэм депутату щыхаха ныбжьыщIэхэм 
Iэмал фиIэщ фи нэIэ щIэт щIыпIэхэм я 
псэукIэр зэвгъэлъагъуну, зыхуэныкъуэхэр 
зэвгъэщIэну. Депутатхэр тепсэлъыхьащ 
хьэрычэт Iуэху мыинымрэ ику итымрэ, 
щэнхабзэм, спортым, медицинэм, егъэ-
джэныгъэм ятеухуауэ щIапхъэхэм. Ды-
зыхуейр республикэм и щIыналъэ зэхуэ-
мыдэхэм щыпсэу цIыхухэм ягъуэт Iуэхут-
хьэбзэмкIэ зыщыпсэу щIыпIэр тынш 
яхуэтщIынырщ. Абы теухуауэ депутат 
ныбжьыщIэхэм куэдкIэ дыфщогугъ, - 
жиIащ Егоровэм. 

Урысей Федерацэм и Къэрал Думэм и 
депутат Геккиев Заур депутат ныбжьы-
щIэхэм ехъуэхъуащ цIыхубэм я дзыхь 
къызэрырагъэзам папщIэ. 

- Узыщыпсэу къуажэм, районым и 
цIыхухэм уалъытэныр пщIэ лейщ. Нобэ 
къуажэм къыщыщIэвдзэнщ, пщэдей рес-
публикэм и Парламентым сэбэп фы-
щыхъунщ. Мыбы щIэс дэтхэнэ депутатми 
апхуэдэущ лэжьэн къызэрыщIидзар, - 
 захуигъэзащ абы щIалэгъуалэм.- ЦIыху-
хэм къывагъэза дзыхьыр вгъэпэж, ахэр 
фымыгъэщIэхъу, пщIэрэ щхьэрэ фиIэу, 
гуапагъэ фхэлъу фылажьэ, сыт щыгъуи 
захуагъэм и телъхьэу фыщыт. 

ЗэIущIэм видеозэпыщIэныгъэкIэ къра-
гъэблэгъащ КъБР-м и сенатору УФ-м 
щыIэ Ульбашев Мухьэрбий. Ар тепсэ-
лъыхьащ иджыблагъэ КъБР-м и Iэтащ -
хьэ КIуэкIуэ Казбек сенаторхэм зэраIу-
щIам. Абыхэм ящыщу къыхигъэщащ 
класс щхьэхуэхэр зи нэIэ щIэт егъэджа-
кIуэхэм я улахуэм хэгъэхъуэныр, курыт 
еджапIэхэм щеджэхэр ерыскъыкIэ къы-
зэгъэпэщыным кIэлъыплъыныр. Абы 
жиIащ къэралымрэ цIыхубэмрэ зэпы-
щIауэ щы тын, зэрыщIэн папщIэ, депутат 
ныбжьы щIэхэр сэбэп хъуну зэращыгу-
гъыр. 

КъБР-м и Правительствэм и Унафэ-
щIым и къуэдзэ Хъубий Марат жиIащ 
республикэм и щIалэгъуалэр зыхэта зэIу-
щIэхэр арэзы укъащIу, Iуэху щхьэпэ куэд 
къызэ щIаубыдэу зэрекIуэкIар, депутат 
ныбжьыщIэхэм я лэжьыгъэр тэмэму зэ т-
раублэнымкIэ зэрысэбэпыр. 

- Фи гуащIэ фыщымысхьу фылажьэ, 
сыту жыпIэмэ жэуап фохь. ЦIыху къызэ-
рыгуэкIхэм я лъэIухэр, я Iуэху еплъыкIэхэр 
къэфлъытэ, я гум фыдыхьэ. Фэри дэри 
ди гуащIэр зытеухуауэ щытыпхъэр рес-
публикэм и цIыхухэм я гъащIэр егъэ фIэ-
кIуэнырщ, - яритащ абы чэнджэщ IэнатIэ 
гугъум пэрыувагъащIэхэм. 

Прохладнэ къалэм щIыпIэ самоуп рав-
ленэмкIэ и советым и унафэщIым и 
 къуэдзэ, къалэ Советым и депутат Волко-
вэ Викторие тепсэ лъы хьащ я къалэм и 
депутатхэм я лэжьэкIэм. Къыхигъэщащ 
Прохладнэр куэдкIэ щапхъэ зэрыхъур.

Тэрч щIыналъэм хыхьэ Ново-Хьэми-
дей къуажэм дэт курыт школым и 
унафэщI, къуажэм щIыпIэ самоупра-
вленэмкIэ и Советым и депутат Къуэ-
жей Iэдэм  теп сэлъыхьащ IэнатIэ зы пэ-
рытым и лэ жьэ кIэр къызэрызэгъэ пэ-
щам, гулъытэ хэха зыхуащIхэм. Къыхи-
гъэщащ я школым  къегъэщIылIауэ 
интернат зэры лажьэр. 

Налшык къалэм щIыпIэ самоуправ-
ленэмкIэ и Советым и депутат Сурковэ 
Екатеринэ тепсэлъыхьыжащ депутат 
 ныбжьыщIэхэр хэту ирагъэкIуэкIа Iуэху-
гъуэхэм зыхуаша гупсысэхэм. Абы зэри-
гъэпщащ ди республикэмрэ нэгъуэщI 
республикэхэмрэ щыIэ депутатхэм я Iуэху 
зехьэкIэр. 

ГУГЪУЭТ  Заремэ.

Я къалэнхэм трагъэгушхуэу

Анэ  быныфIэхэр
егъэлъапIэ

ауэ абы къыдэкIуэу ар къалэн 
 гугъущ икIи жэуаплыныгъэшхуэ 
зыпылъщ. Абы папщIи щхьэщэ 
фхудощI. ПщIэшхуэ фхуэфащэщ 
дэтхэнэми, адрей унагъуэхэм, Къэ-
бэрдей-Балъкъэрым щыщ цIыхубз 
псоми я дежкIэ щапхъэ дахэу 
фыщытщи», - жиIащ Iэтащхьэм.

КIуэкIуэ Казбек къыщыпсалъэм 
къыхигъэщащ унагъуэхэр, псом 
япэрауэ, сабий куэд щапIхэр, дэ-
Iыгъыныр, зыхуей-зыхуэфIхэмкIэ 
къы зэ гъэпэщыныр, щIэблэр гъуэгу 
захуэ тегъэувэныр къэрал полити-
кэм и унэтIыныгъэ нэхъыщхьэ ды-
дэхэм зэращыщыр. «А къалэнхэр 
иджы нэхъри убзыхуауэ щыщIэ-
гъэбыдащ Урысейм и Конституцэ 
къагъэщIэрэщIэжам. Ахэр гъэ зэ-
щIа мэхъу цIыхухэм социальнэ дэ-
Iэпыкъуныгъэ етыным хуэгъэпса 
лъэпкъ проектхэмрэ програм-

мэхэмкIэ. Абы и лъэныкъуэкIэ яча 
лъэбакъуэфIхэм ящыщщ ди Пре-
зидент Путин Владимир Владимир 
и къуэм къыхилъхьэу Къэрал Ду-
мэм диIыгъа жэрдэмыр - цIыхур 
псэун папщIэ нэхъ мащIэ дыдэу 
зыхуей ахъшэмрэ лэжьапщIэ нэхъ 
мащIэмрэ 2022 гъэм инфляцэм 
ебэкIыу - проценти 8,6-кIэ - ин-
дексацэ щIыныр. Абы къикIыращи, 
цIыхур псэун папщIэ нэхъ мащIэ 
дыдэу зыхуей ахъшэмрэ лэжьа-
пщIэ нэхъ мащIэмрэ зыхуэдизым 
елъыта социальнэ ахъшэхэм хэ-
хъуэнущ. Абыхэм ящыщщ уна-
гъуэхэмрэ сабийхэмрэ ират посо-
бие лIэужьыгъуэ зыбжанэ. Уна-
гъуэхэм социальнэ и лъэныкъуэкIэ 
защIэгъэкъуэным хуэгъэпсауэ мы 
зэманым Къэбэрдей-Балъкъэрым 
щыIэщ Iэмал пщыкIутху хуэдиз. 
ДяпэкIи нэхъыбэ тщIынущ а унэ-

тIыныгъэм щызэфIэдгъэкIхэр, тху-
зэфIэкI къэдгъэнэнукъым уна гъуэ-
хэм зэпымыууэ защIэдгъэ къуэ ным-
кIэ. Шэч хэмылъу, дэ адэкIи 
къыпытщэнущ унагъуэхэм зэрыза-
щIэдгъакъуэ Iэмалхэм ящыщу 
щIэблэм щIэныгъэфI ягъуэ тыным 
ехьэлIа лэжьыгъэхэм. Школы-
щIэхэр, сабий садыщIэхэмрэ яс-
лъэщIэхэмрэ духуэнущ, щыIэхэр 
зэIузэпэщ тщIынущ, щIэблэм зау-
жьын папщIэ зыхуей щытыкIэхэр 
къахузэдгъэпэщынущ. Ныбжьы-
щIэхэм я зэчийр къызыкъуахы-
нымкIэ, гъащIэм лъэ быдэкIэ 
 хэувэнымкIэ дадэIэпыкъунущ. А 
псоми мыхьэнэшхуэ яIэщ рес -
публикэмрэ къэралымрэ я къэ кIуэ-
нумкIэ», - жиIащ щIыналъэм и Iэ-
тащхьэм.

Бзылъхугъэхэм хуагъэфэща 
«Анэм и щIыхь» медалхэр езыхэр 
зыщыщ щIыпIэхэм я админист-
рацэхэм щратыжащ. Гъэсэныгъэ 
дахэ яхэлъу сабиитху е нэхъыбэ 
зэрапIам папщIэ къэрал дамыгъэ 
лъапIэр иратащ Акбулатовэ Ма-
риям (сабии 6), Арутюнян Светланэ 
(сабии 5), Гъазэ Джульеттэ (сабии 
5), Дадэ Жанетэ (сабии 5), Емкъуж 
Еленэ (сабии 5), Залихановэ Фа-
тIимэ (сабии 5), Къэзанш Мариан -
нэ (сабии 5), Джыназ Мадинэ (са-
бии 7), КIуэкIуэ Иринэ (сабии 5), Ло-
мовцевэ Анастасие (сабии 5), 
Мэремыкъуэ Ринатэ (сабии 5), Мас-
ловэ Екатеринэ (сабии 10), Сокъур 
Iэминат (сабии 8), Соловей Иринэ 
(сабии 5), Темиржановэ Аурикэ (са-
бии 5), ХьэвцIыкIу Iэминат (сабии 
5), ШэрэIужь Аринэ (сабии 5), Що-
махуэ Анжелэ (сабии 9) сымэ. 
«Анэм и щIыхь» медалым и поло-
женэм ипкъ иткIэ, Масловэ Екате-
ринэ и унагъуэм иратынущ «Га-
зель» автобус мыинри.

Дауэдапщэр щызэхуищIыжым 
КIуэкIуэ Казбек цIыхубзхэм иджы -
ри зэ ехъуэхъуащ Анэм и махуэм-
кIэ, узыншагъэ быдэ яIэну, я уна-
гъуэхэр зэIузэпэщу псэуну зэри-
гуапэр къыхигъэщу. «Фи бынхэм 
ехъулIэныгъэхэр яIэу, насыпыфIэу 
псэуну, ди къэралым и цIыху щып-
къэ хъуну си гуапэщ», - жиIащ Къэ-
бэрдей-Балъкъэрым и Iэтащхьэм.

КъБР-м и Iэтащхьэмрэ
Правительствэмрэ я

пресс-IуэхущIапIэ.

Ухуэныгъэхэр зэрекIуэкIым 
зэрыкIэлъыплъын Iэмал

Узыфэ  зэрыцIалэм
земыгъэубгъун  папщIэ
къыхузоджэ фи Iуэху нэхъ щы-
хуэхъу зэманым мастэр зыхев-
гъэлъхьэну. Фигу къэзгъэ кIы-
жынщи, республикэм щолажьэ 
мастэ щыхалъхьэ пункт 80-м 
щIигъу. Фи щхьэри фи Iыхь лы-
хэри зэрыфхъумэжыным яужь 
фит».

ЩIыналъэм и эпидемиологие 
щытыкIэм и гугъу щищIым 
КIуэкIуэ Казбек къыхигъэщащ: 
«Дэ долъагъу узыр зэуалIэхэ -
ми, сымаджэщхэм щIэхуэхэми 
я бжыгъэр тIэкIу нэхъ мащIэ 
зэрыхъур. Сабийхэм я зыгъэп-
сэхугъуэм зэрыпытщам, цIыху-
хэр мылажьэу тхьэмахуитIкIэ 
зэрыдэдгъэсам и фIыгъэу къы-
долъытэ ар. Госпиталхэм нобэм 
ирихьэлIэу цIыху 1141-м щоIэзэ, 
тхьэмахуитIкIэ узэIэбэкIыжмэ, 
сымаджэщхэм щIэлъхэм я 
бжыгъэр 1445-рэ хъууэ щытащ. 
Аращи, сымаджэщхэм я лэ-
жьыгъэр тIэкIу нэхъ тынш хъууэ 
хуежьащ».

Вакцинэр зыхегъэлъхьэным 
щытепсэлъыхьым КIуэкIуэ Каз-
бек жиIащ мастэр зыхезы-
гъэIухэм я бжыгъэр республи-
кэм нэхъыбэ зэрыщыхъуар. Но-
бэм ирихьэлIэу япэ хэIугъуэр 
цIыху 246.668-м, тIури 162.504-м 
зэрызыхрагъэлъхьар. А псом 
къадэкIуэу, Iэтащхьэм къыхи-
гъэщащ мастэр зыхамыIуахэм 
а узыфэр зэрегуауэр. «Вак-
цинэр зыхегъэлъхьэн хуейщ, 
ди щхьэри ди Iыхьлыхэри, псом 
хуэмыдэу нэхъыжьхэр, узыфэм 
щытхъумэн папщIэ. Вакцинэм 
Iэмал къет цIыху гъащIэхэр 
хъу мэнымкIэ. Дэ псори ткIийуэ 
ды пэувын хуейщ узыфэ зэ ры-
цIа лэм - мастэ зыхедгъэIуп-
хъэщ», - къыхуриджащ КIуэ -
кIуэ Казбек республикэм 
щыпсэухэр.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

КъыдэкIыгъуэхэм Iэ тедзэным теухуа 
фи уп щIэхэм жэуап къраты жынущ 
 пощт зэпы щIэ ныгъэхэмкIэ къуда мэхэм 
я лэжьакIуэхэм.

Iэ тедзэным феужьэ рэ кIыну, а Iуэхур 
иужь дыдэ махуэхэм нэвмыгъэсыну 
фыкъыхудо джэ.

«Адыгэ псалъэр» зыIэ рыхьэну хуей-
хэм хъыбар фыдогъащIэ ма зи 6-м ди 
газетым и уасэр:

унэм ныфхуахьыну фыхуеймэ - сом 
728-рэ кIэпIейкIэ 76-рэщ;

фэ езым пощтым къыщыфщтэжы-
нумэ - сом 660-рэщ.

жы джэру хэтащ. Абыхэм къалэн къызэрымыкIуэ 
куэд я пщэ къыщыдэхуащ зэпеуэм. Псалъэм 
къыдэкIуэу жыпIэмэ, езыхэм я къэухьымрэ 
зэфIэкIымрэ здынэсыр къаху тэнымкIэ, гупым 
хэту зэрыгупсысэфымрэ зэ рылэжьэфымрэ 
ягъэу нэхунымкIэ, псынщIэу зызыхъуэж мы 
 дунейм лъэщIыхьэ Iуэху утыку кърахьэнымкIэ 
зэпеуэ гъэщIэгъуэн куэдым хэтащ икIи нэхъ 
лъэрызехьэу къыхахахэр къэрал псо Iыхьэм 
кIуэнущ. 

«Твой ход» зэпеуэр школакIуэхэр зэса предмет 
зэмылIэужьыгъуэхэмкIэ зэныкъуэкъум хуэдэ-
къым, атIэ сабийхэм балигъ зэхэтыкIэм къащы-
хуэсэбэпын куэд къыщащIэщ, щIэныгъэм 
нэмыщI, гъащIэм зэрыхуэIущымрэ Iуэху къы зэ-
рызэрагъэпэщыфымрэ щагъэлъагъуэщ.

Дэтхэнэми сом
минищэм щIигъу ират

КЪЭРЭШЕЙ-ШЭРДЖЭС. 2021 гъэм и блэкIа 
мазипщIым КъШР-м щыщ, сабииплI е нэ-
хъыбэ зиIэ унагъуэ 400-м къэралыр ахъ -
шэкIэ ядэIэпыкъуащ, респуб ликэм и мылъ-
кум къыхэкI анэм и ахъшэ  соми 105500-рэ 

дэтхэнэми зэ етыгъуэу хуагуэшащ. 

АПХУЭДЭ ахъшэр къуатын папщIэ унагъуэм 
сабииплI е нэхъыбэ исын хуейщ, ахъшэр къыхэпх 
щыхъур сабийр илъэсищ ирикъуа нэужьщ. 

Къэрэшей-Шэрджэс Республикэм и Iэтащхьэ 
Темрезов Рашид и унафэкIэ щIыналъэм щат 
анэм и ахъшэр республикэ бюджетым къыхокI. 
«Демография» лъэпкъ проектым хагъэхьауэ 
щIыналъэм щагъэзащIэ Iуэхущ сабий къызэры-
хъуа унагъуэхэм ядэIэпыкъуныр. 

Урысейпсо зэпеуэм хэтынущ

АДЫГЕЙ. Ди къэралым и хэгъэгу псоми 
щызэфIэкIащ «Твой ход» урысейпсо зэпеуэм 
и щIыналъэ Iыхьэр. Абы и финалым кIуащ 
Адыгейм щыщ ныбжьыщIитху. Иджы хэгъэгу 
76-м икIа щIалэгъуалэ гупым я зэфIэкIыр 
Сочэ щагъэунэху. 

АР-м щекIуэкIа зэхьэзэхуэм ныбжьыщIэхэр НЭЩIЭПЫДЖЭ Замирэ.

КъБР-м  и  Парламентым

Бзэуэ пщIэм хуэдиз цIыху уриуасэщ, 
жаIэ. Къыбдалъхуа анэдэлъхубзэм 
фIыуэ урипсэлъэныр, гупсысэр гъэ-
хуауэ кърипIуэтэныр адыгэм пщIэ            
зы хуищI Iуэхугъуэу къилъытэу игъа-
щIэми  къогъуэгурыкIуэ.  Ар щыгъэ-
тауэ, зи бзэр лантIэм, шэщIауэ пса-          
лъэм жылэ Iуэхухэр и пщэ далъхьэу, 
 хеящIэу хахыу, щыхьэту ягъэуву 
 къекIуэкIащ. Я фIэщ хъурт адыгэбзэ 
укъуэдиякIэ псалъэм укъимыгъэпцIэ-
ну, и псалъэ тебгъуэтэжыну, и жыIэр 
 зэ щIа хъуну. ПсэлъэкIэм хуащI гу-
лъытэм къыхэкIагъэнущ ар зыIэт, зы-
гъэлъагэ Iэмалхэр бзэм уэру щIыхэ-
тыр, хуей хъумэ, цIыхум и гупсысэр 
 щIэ щыгъуэ ирищIыну, зэIубзу къри-
Iуэтэну, нахуэу иришэщIыну хэкIыпIэ 
зэмыщхьхэр къриту. БзитIым е нэхъы-
бэм ирипсалъэ цIыхум сыт щыгъуи фIэ-
лIыкI иIэу, ахэр IэкIуэлъакIуэу зезы-
хьэм лъытэныгъэ хуащIу къекIуэкIащ.

БЗЭ зэмылIэужьыгъуэхэм ирипсалъэ 
цIыхум и дуней лъагъукIэр бгъуэщ, сыту 
жыпIэмэ, зымкIэ къиIуатэ гуп сысэр ад-
реймкIэ игъэбеину, игъэдэ хэну, я гъу-
напкъэхэр зэлъыIуигъэкIуэ тыну, уеблэмэ 
лъэ  быдэкIэ  игъэувыну Iэмал кърет.  БзитI 
е нэхъыбэ зыщIэ цIыхум и зэхэщIыкIри 
лъагэщ, сыту  жы пIэмэ гупсысэкIэ зэ-
мыщ хьхэм къагъэщIа Iуэху еплъыкIэхэр 
къегъ э IурыщIэ, щIэныгъэм и къигъэхъуа-
пIэ куэд и IэмыщIэ кърелъхьэ.

Дызытет дунейр цIыкIу, цIыхухэм я 
 зэ хыхьэ-зэхэкIыр кIуэ пэтми нэхъыбэ 
зэрыхъур къэплъытэмэ, зэхущытыкIэхэм 
щэнхабзэ, щIэныгъэ, экономикэ, полити-
кэ я лъэныкъуэкIэ зэрызаубгъум уеплъ-
мэ, бзэ нэхъыбэ щIэным и мыхьэнэми 
 хохъуэ, дэтхэнэ зыми и куупIэм унэсы-
ныр, дэтхэнэми фIыуэ ущыгъуэзэныр 
 къалэнуи къоув.

ЦIыхум и щыIэныгъэм зиужьыху, бзэ-       
ми зэхъуэкIыныгъэхэр егъуэт, ар псом 
хуэ мыдэу нэрылъагъу щохъу лексикэм. 
Зы псалъэхэр жьы мэхъури, бзэм хокIыж, 
нэгъуэщIхэри щIэуэ къыхохьэ, зэрамы-
хьэжу, яIэщIэхужауэ, мыхьэнэщIэ 
 ягъуэтауэ къэзыгъэзэж псалъэхэри ма-
щIэ къым. А псор къызыхэщри зыщIэ зы-
шэри псалъалъэхэращ. Щхьэж и мы-
хьэнэр и пIэм иту къыбгурыIуэнымкIэ, 
къэ пIуатэ гупсысэм езэгърабгъуу хэбгъэ-
зэгъэнымкIэ псалъалъэхэм мыхьэнэш-
хуэ яIэщ. БзитI псалъалъэ щыхъум деж,        
а мыхьэнэр тIуащIэ мэхъу: укъыщежьэ 
бзэми зыхуэпшэ бзэми щызекIуэ пса-
лъэм я мыхьэнэхэр зэрызэпэджэжым, зэ-
рызэтехуэм гу лъыуегъатэ, уи щIэныгъэм 
хагъахъуэ. ЖыпIэнурамэ, дуней лъа-
гъукIитIым я IункIыбзэIухыр къыпIэ- 
щIелъ хьэ.

Адыгэ бзэщIэныгъэр лъагапIэщIэ зэры-
дэкIам, псынщIэу зызыхъуэж дунейм пэ-
джэжыну зэрыхущIэкъум и щыхьэтщ 
иужь рей илъэсхэм къыдэкIа псалъалъэ-
хэр. Я цIэ къиIуапхъэщ «Адыгэ-Урыс 
 псалъэгъэнахуэм», «Адыгэбзэм и фра-
зео логие псалъалъэ», «Адыгэбзэм и 
 синонимхэм я псалъалъэм», «Адыгэ-
Урыс псалъалъэм», «Урыс-Адыгэ псалъа-
лъэм», нэгъуэщIхэми. Дэтхэнэри адыгэб-
зэм и зыужьыныгъэм толажьэ, лъэпкъ 
щэнхабзэм и къигъэхъуапIэ хъарзынэуи 
къоув.

Псалъалъэ къыдэгъэкIыныр хабзэ да-
хэ зыхуэхъуа, Къэбэрдей-Балъкъэрым 
 Гуманитар къэхутэныгъэхэмкIэ и инсти-
тутым иджыри зы тыгъэфI къытхуищIащ 
- иджыблагъэ дунейм къытехьащ «Урыс-
Адыгэ  псалъалъэ  ин»  зи фIэщыгъэ 
тхылъ фафIэшхуэр. Институтым и щIэ-
ныгъэлэжь гупым мы псалъалъэм тра-
гъэкIуэда илъэс бжыгъэр пщIэншэ 
 хъуакъым - и инагъкIи, и купщIэкIи, щап-
хъэу къыщыхьахэмкIи иджыри къыз-
дэсым къыдэкIа бзитI псалъалъэхэм 
 къащхьэщокI, дунейпсо бзэщIэныгъэм              
и мардэхэм тетщ, псалъалъэр зэхэ-

КъБР-м и ТхакIуэхэм я 
зэгухьэныгъэм иджыбла-
гъэ иригъэкIуэкIа зи чэ -  
зу зэхуэсышхуэм блэкIа 
илъэс  хэм ящIар къыща-
пщытэжри, къэблагъэ 
 пIа лъэм союзым и уна -
фэ щIу щытынур хахащ.

ЗЭIУЩIЭР езыгъэкIуэкIар 
фи  ло логие щIэныгъэхэм я 
 доктор Гъут Iэдэмщ. Иужь-
рей илъэсхэм дунейм 

Къэрал, жылагъуэ лэжьа-
кIуэшхуэ, КъБР-м и Жылагъуэ 
 палатэм хэт, ди республикэм щып-
сэу лъэпкъхэм я зыужьыны-
гъэмрэ ефIэкIуэныгъэмрэ зи 
 къару хэзылъхьэу гу хьэлэлрэ псэ 
къабзэкIэ бэм яхуэлажьэхэм 
ящыщщ педагогикэ щIэныгъэхэм 
я кандидат, СССР-м цIыхухэм щIэ-
ныгъэ егъэгъуэтыным и Iэна-             
тIэм и отличник, КъБР-м щIыхь 
зиIэ и егъэджакIуэ Дадэ Суфэ- 
дин (Исмел) Iэбузед и къуэр. 
ЗэфIигъэкI Iуэху щхьэпэхэмкIэ 
щIыналъэм щыцIэрыIуэ хэкупсэ 
нэсым мы махуэхэм егъэлъапIэ и 
илъэс 70 юбилейр. 

ДАДЭ Суфэдин Тэрч щIыналъэм 
хыхьэ Болэтей къуажэм 1951 гъэм           
и щэкIуэгъуэ мазэм къыщалъхуащ. 
Жылэм дэт курыт школыр ехъу-
лIэныгъэкIэ къэзыуха щIалэщIэм 
еджэным щыпищащ КъБКъУ-м и 
тхыдэ-филологие факультетым 
 уры сыбзэмрэ литературэмкIэ, ады-
гэбзэмрэ литературэмкIэ и къуда-
мэм. Гумрэ псэмрэ зыхуеIэу, зы-
щIэхъуэпсу къыхиха егъэджакIуэ 
IэщIагъэм хуиту пэрыхьэну хунэ- 
мысу, щIэныгъэ нэхъыщхьэ зэ-
рызригъэгъуэтрэ куэд дэмыкIауэ, 
Суфэдин дзэм ираджащ икIи хэ- 
кум хуищIэн хуей къалэныр щIыхь 
пылъу зэфIихащ. 

- Дзэ къулыкъур къесхьэлIэу си 
 хэку къэзгъэзэжа нэужь, яужь си-
хьащ си хъуэпсапIэр нахуапIэ щIы-
ным пыщэным. Сэ ди къуажэм дэт 
курыт школым сыуващ, адыгэб-
зэмрэ литературэмрэ ныбжьы щIэ-
хэм езгъэджыну, - игу къегъэкIыж 
Дадэм. - Сызыпэрыхьа лэжьыгъэр 
апхуэдизу сфIэфIти, къарууи зэ-
мануи сиIэр есхьэлIэну сыхьэзырт. 
Лъэпкъ куэдым къыхэкIа сабийхэр 
щеджэрт а зэманым а школым. Зы 
илъэсым къриубыдэу псоми ады-
гэбзэ ящIэу езгъэсат. 

ЩIалэщIэм хэлъ жыджэрагъым-
рэ зыпэрыт IэнатIэм хуиIэ жэуап-
лыныгъэмрэ гу лъамытэу къэна-
къым школым и унафэщIхэм, егъэ-
джэныгъэмкIэ щIыналъэ IуэхущIа-
пIэм и пашэхэм. Абы  и  Iуэху   зехьэкIэ 
дахэр зэман кIэщIым къриубы-               
дэу хэIущIыIу щыхъуати, унафэ 
ящIащ жэрдэмыщIэхэр зи куэд 
IэщIагъэлI щIалэм бгъэдэлъ зэ-
фIэкI хэр щIыпIэм и гъэсэныгъэ-
егъэ джэныгъэ IэнатIэр егъэфIэ- 
кIуэ ным къыщагъэсэбэпыну. Ар 
ягъэуващ япэщIыкIэ ХьэпцIей дэт 
школым, иужькIэ ХьэпцIей цIыкIу 

Адыгэ бзэщIэныгъэм
и лъэбакъуэщIэ

гъэувэным теухуауэ щыIэ къэхутэныгъэ-
хэм я пщалъэхэри къыщылъытащ.

Урыс-Адыгэ псалъалъэ иным псалъэ- 
рэ псэлъафэу мин 75-м щIигъу итщ. 
Тхылъыр зэхэзыгъэувахэм къалэн зы-
щащIыжам ипкъ иткIэ, иужьрей илъэс 
тIощIырыпщIым бзэм щекIуэкIа зэ-
хъуэкIыныгъэхэр Iэмал зэриIэкIэ уб -              
гъуауэ абы къыщыгъэлъэгъуащ, къыб гу-
ры IуэнкIи зыхэпщIэнкIи нэхъ хьэлъэ ды-
дэу щыт Урысейм и тхыдэщIэм адыгэб-
зэм къыхэхъуамрэ хэщIамрэ псалъалъэм 
щы зэгъэуIуащ. Псалъалъэшхуэм ущри-
хьэлIэнущ совет къэралыр къутэжа 
нэужькIэ уэру бзэм къыхыхьа псалъэ-          
хэм, цIыхугъэм епха псэлъафэхэм, щэн-
хабзэм, гъуазджэм, макъамэм, щIэны -
гъэм, диным, спортым, экономикэм, по-
литикэм, нэгъуэщIхэм епха фIэщыгъэ-
хэм. А псалъэхэм щыщ куэ дыр жьы 
хъуауэ, псэлъэкIэм хэкIуэ дыкIыжауэ е 
щIы налъэхэм щызэрахьэу, диалект 
хуэмэбжьымэ яIэу, тхыбзэ щапхъэм емы-
зэгъыу жаIэу лъэхъэни Iуэху еплъыкIи 
щыIами, бзэм и тхыдэ налъэу зэрыщы-
тыр тхылъыр зэхэзыгъэувахэм зыщагъэ-
гъупщакъым.

Псалъалъэр къызыщежьэ урысыбзэм 
щелэжьым, абы нэхъ къыщагъэсэбэп, 
н эхъыбэрэ щызэрахьэ псалъэхэмрэ псэ-
лъафэхэмрэщ нэхъ зэрагъэуIуар. Къыха-
ха псалъэхэр щызэрадзэкIым, щIэны-
гъэлIхэр хущIэкъуащ зэрыхъукIэ дэтхэ-
нэми и адыгэбзэр гуэгъу зэрыхуащIы-
ным, Iэмал зэриIэкIэ урысыбзэ псалъэр 
гуэгъуншэ зэрымыхъуным. Псалъэ куэд 
дыдэ иджырей адыгэбзэкIэ дунейм 
къытехьэ тхылъхэмрэ газетхэмрэ къра-
хащ.

Мыр  нобэр къыздэсым дунейм къы-
техьа бзитI псалъалъэхэм ящыщу нэхъ ин 
дыдэщ. Абы хыхьа псалъэхэм хуэдиз 
къэзыхь, къызэ щIэ зыубыда лэжьыгъэ 
абазэ-адыгэбзэхэр къыщыгъэнауэ, кав-
казыбзэхэм яхэткъым. Ар къэплъытэмэ, 
Урыс-Адыгэ псалъалъэр зэхэзыгъэува 
щIэныгъэлэжь гупым Iуэхушхуэ зэфIа-
хащ, адыгэбзэм и зыужьыныгъэм и 
хэлъхьэныгъэм къищынэмыщIауи, ар зи 
анэдэлъхубзэ лъэпкъми Iуэхутхьэбзэш-
хуэ хуащIащ. Мы псалъалъэм и пщIэр, 
шэч хэмылъу, кIуэтэху нэхъ лъагэ хъунущ, 
абы лъэу жьышхуи къигъэнэнущ.

Псалъалъэр яхуэщхьэпэнущ адыгэб-
зэр зыджхэми, ар езыгъэджхэми, абы 
ирилажьэхэми, анэдэлъхубзэр фIыуэ 
зылъагъу дэтхэнэ зыми. Тхылъыр и бжы-
гъэкIэ мащIэ дыдэущ къызэрыдэкIар,            
ауэ ар зыIэрызыгъэхьэну хуейхэр щы-
щIэуп щIэ хъунущ Къэбэрдей-Балъ-
къэрым  Гуманитар къэхутэныгъэхэмкIэ и 
институтым. 

ШУРДЫМ  Динэ.

Жылагъуэм  пщIэ  лъагэ
щызиIэ  Дадэ  Суфэдин

щыIэм я унафэщIхэм егъэджэны-
гъэмкIэ я къуэдзэу. 1977 гъэм къы-
щыщIэдзауэ илъэси 10-кIэ Дадэ 
 Суфэдин щытащ ХьэпцIей цIыкIу 
къуажэм дэт курыт школым и уна-
фэщIу. КъыкIэлъыкIуэ илъэси 7-м 
ар и пашэу щытащ ХьэпцIей жылэм 
щылажьэ курыт школым. 

Сыт хуэдэ IэнатIэ пэрыувэми, ар 
лэжьыгъэ купщIафIэ щекIуэкI Iуэ-
хущIапIэ зэман кIэщIым къриубы-
дэу ищIыфырт Дадэм. Куэдым 
ящIэж ар иужьрейуэ щылэжьа 
 Хьэп цIей курыт школым Суфэдин и 
жэрдэмкIэ къыщызэрагъэпэщу 
щыта зэхыхьэ инхэр, IуэрыIуатэ- 
этнографие махуэшхуэхэр. Къы-
далъхуа и анэбзэм, лъэпкъ Iуэры-
Iуатэмрэ адыгэ хабзэмрэ зи псэм 
хэлъ, хуэнэхъуеиншэ цIыху щып-
къэм зэфIэкIрэ къарууэ иIэр ири-
хьэлIэрт апхуэдэ зэхуэсхэр куп-
щIафIэу, къызыхуэтыншэу къызэ-
гъэпэщыным икIи егъэкIуэкIыным. 
Абыхэм Суфэдин къришалIэрт 
еджа гъэшхуэхэр, щIэныгъэлI-къэ-
хутакIуэхэр, жылэм дэс нэхъы-
жьыфI хэр. А псори сэбэпышхуэ 
 хъурт егъэджэныгъэм зегъэу жьы-
нымкIэ, лъэпкъ щэнхабзэм и пщIэр 
жылагъуэм къыщыIэтынымкIэ, 
щIэб лэр хэкупсэу гъэсэнымкIэ. А 
лъэхъэнэр игу къыщигъэкIыжкIэ, 
дадэм фIыщIэ яхуещI сыт щыгъуи 
щIэгъэкъуэну, чэнджэщэгъу Iущу 
иIа и ныбжьэгъуфIхэр, унэтIакIуэ-
хэр. 

- ЦIыху къэс иIэщ игукIэ, и акъыл-
кIэ адрейхэм нэхърэ нэхъыбэрэ 
зызыхуигъазэ, зэчэнджэщ, зи пса-
лъэм пщIэ хуищI ныбжьэгъу нэ-
хъыжь. Апхуэдэ ныбжьэгъуфIу, 
 гуапэу  а  лъэхъэнэм сиIахэм 
ящыщщ Нало Ахьмэдхъан, Хьэ-

кIуащэ Евгений, ХьэкIуащэ Ан-
дрей, ЩоджэнцIыкIу Iэдэм сы-        
мэ, - жеIэ Дадэм. - Куэдым сы-
хуигъэ сащ, чэнджэщ щхьэпэхэр 
къы зитащ Ахьмэд хъан. Егъэ    джэ-
ныгъэ-гъэ сэ ны гъэ IэнатIэм сызэ-
ры пэрыувэу зэзгъэгъуэта ехъулIэ-
ныгъэхэр и фIы щIэщ Налом. Абы   
и чэнджэщкIэ къызэзгъэпэщу ез-
гъэкIуэкIыу щыта махуэшхуэхэр 
куэдым ягу  къинащ. 

УнафэщI щыпкъэ, лэжьыгъэм и 
къызэгъэпэщакIуэ IэкIуэлъакIуэ 
Дадэ Суфэдин и апхуэдэ дэтхэнэ 
текIуэныгъэри гъэнщIат езымрэ и 
нэIэм щIэт егъэджакIуэ гупымрэ я 
гуащIэдэкI къызэрымыкIуэкIэ. 
Дадэр здэщыIа курыт школхэм 
щылажьэ куэдым ноби ягу илъщ 
зэфIэкIышхуэхэр ягъэлъагъуэу 
 район, республикэпсо утыкухэм 
 зэ ритар. Апхуэдэ лэжьыгъэфIхэм 
папщIэ Суфэдин къыхуагъэфэ-
щащ «СССР-м цIыхухэм щIэныгъэ 
егъэгъуэтын и IэнатIэм и отличник», 
«КъБР-м щIыхь зиIэ и егъэджа- 
кIуэ» цIэ лъапIэхэр, абыхэм щы хьэт 
техъуэ дамыгъэхэр, щIыхь, щытхъу, 
фIыщIэ тхылъхэр. 

Тэрч щIыналъэм и егъэджэныгъэ 
IэнатIэм зиужьыным хэлъхьэныгъэ 
ин хуэзыщIа Дадэ Суфэдин 1994 
гъэм хахауэ щытащ КъБР-м и Пар-
ламентым и депутату. Абы игъэ-
пэжащ цIыхубэм къыхуащIа 
 дзы хьыр икIи а зэманым къыщы-
щIэ дзауэ хэхыгъуищкIэ зэкIэлъ-
хьэужьу, 2003 гъэ пщIондэ, Пар-
ламентым и депутату щытащ. Абы 
лэжьыгъэшхуэ щрихьэкIащ а хаб-
зэубзыху IэнатIэм, егъэджэныгъэм-
кIэ, щIэныгъэмрэ узыншагъэр 
 хъумэнымкIэ и комитетым хэту. 

Зэрихабзэти, а IэнатIэми Суфэ-
дин пэрытащ, и хэхакIуэхэм сэбэп 
зэрахуэхъуным хуабжьу елIалIэу, 
Iуэхур фIы зэрыхъуным хуэгъэпса 
лэжьыгъэхэр, жэрдэмхэр утыку 
 ирихьэу. Суфэдин хущIэкъуащ, сыт 
хуэдэ Iуэху ирихьэжьэми, ар н э-
гъэсауэ, къызыхуэтыншэу зэригъэ-
зэщIэным, зыпэрыхьэ IэнатIэр адэ-
кIэ егъэфIэкIуэным, абы и гъунап-
къэхэм заригъэубгъуным елIа-       
лIэу.

Дадэр и депутат илъэсхэм щы теп-
сэлъыхьыжкIэ, гу лъумытэу къанэр-
къым абы и нэгум гуфIэгъуэу 
илъым. Ущалъхуа хэкум, уи лъэп-
къэгъухэм уи къарум къызэрихькIэ 
уи сэбэп ебгъэкIыныр, уахуэлэжьэ-
ныр абы и дежкIэ къалэн пэжу, 
насыпу зэрыщытыр шэч лъэпкъ 
зыхэмылъ Iуэхугъуэщ. Суфэдин зэ-

ры жиIэжымкIэ, депутатым лъэIукIэ 
зыкъыхуэзыгъэзахэм я процент           
90-м ядэIэпыкъуфащ ар. Абы и жэр-
дэмкIэ а лъэхъэнэм Парламентым 
къищтащ адыгэ лъэпкъым и къэ-
кIуэну дахэм хуэгъэпса унафэ куэд. 
Абыхэм ящыщщ 1994 гъэм КъБР-м 
и Парламентым республикэм 
 щып  сэу лъэпкъхэм я бзэм зегъэу-
жьыным теухуауэ къищтауэ щыта 
унафэри. 

- Лъэпкъым и дежкIэ нэхъыщхьэ 
дыдэу щыIэр абы и анэдэлъхубзэ-
ращ.  Абы  и  зэхэщIыкIым и пща-
лъэр и бзэм зэрыхущытырщ. Бзэм 
пыщIа Iуэхухэр лъэпкъ политикэм 
щынэхъыщхьэщ икIи абы и Iыхьэ 
 нэхъ гугъу дыдэщ. Бзэр джыным, 
зэгъэщIэным, хъумэным лъэпкъым 
и пщIэр еIэт. Уэ пщIэ зыхуумы-
щIыжмэ, нэгъуэщIми къыпхуищIы-
нукъым, - жеIэ Суфэдин. 

И пщэрылъ къалэнхэр зэфIэ хы-
нымкIэ жэуаплыныгъэ лъагэ зы хэ-
зыщIэу зи дунейр зыхь политикым, 
жылагъуэ лэжьакIуэм ди щIына-
лъэм щигъуэта пщIэ лъагэмрэ 
щIыхьымрэ гурыIуэгъуэщ: абыхэм я 
лъабжьэщ Суфэдин бгъэдэлъ ап-
хуэдэ Iуэху зехьэкIэ екIур. 

Дадэр,  пщIэ къыхуащIу, 2009 
гъэм ягъэуващ КъБР-м и Пар-
ламентым и УнафэщIым и чэн-
джэщэгъуу. А къалэныр абы ири-
хьэкIащ 2011 гъэ пщIондэ. Къы-
кIэлъыкIуэ илъэсым Суфэдин ира-
гъэблэгъащ КъБР-м и Жылагъуэ 
палатэм. Зэгухьэныгъэм хэту, абы            
и нэIэм щIэтащ егъэджэныгъэ, 
щIэныгъэ, спорт Iуэхухэр респуб-
ликэм зэрыщекIуэкIыр. А Iуэхухэм 
дапщэщи хуэнабдзэгубдзаплъэ 
 Суфэдин абыхэмкIэ цIыхухэм ноби 
япыщIауэ щытщ. Акъыл шэщIа, 
гупсысэ нэху зиIэ хэкупсэ нэсыр 
 иропIейтей икIи кIэлъоплъ ди рес-
публикэм щекIуэкI политикэ, щэнха-
бзэ, жылагъуэ гъащIэм. Къинэ-
мыщIауэ, Дадэр тхэнми дехьэх. Абы 
и очеркхэр куэдрэ къытохуэ ди 
«Адыгэ псалъэми», ди щIыналъэм 
къыщыдэкI нэгъуэщI газетхэми, 
журналхэми. Ахэр ятеухуащ езым 
хуэдэ хэкупсэ нэсхэм, зи зэфIэкIхэр 
республикэм и зыужьыныгъэм, 
зыузэ щIыныгъэм хуэзыгъэпс цIыху 
гуащIафIэхэм. 

Апхуэдэу купщIафIэу, щызу и гъа-
щIэр ирехьэкI къызыхэкIа лъэп-
къым, къэзылъхуахэм яхуэфащэ, 
цIыхугъэшхуэ, зэхэщIыкI куу зыб-
гъэдэлъ Дадэ Суфэдин Iэбузед и 
 къуэм. Лъэпкъым хуэщхьэпэн лэ-
жьыгъэшхуэ илъэс куэд хъуауэ 
 къезыхьэлIэ нэхъыжьыфIым, ди 
 газетым и ныбжьэгъу пэжым, хэ-
купсэ нэсым дохъуэхъу узыншэу, и 
пщIэмрэ щIыхьымрэ хэхъуэ зэпы- 
ту, къыщIэхъуэ щIэблэм я дахэрэ я 
IэфIрэ хэмыкIыу и унагъуэм куэд-         
рэ ящхьэщытыну, и гурылъхэр къе-
хъулIэу  дунейм тетыну. 

ЖЫЛАСЭ  Маритэ. 

«National Geographic Tra-
vele» журналым къызэ-
ригъэпэщауэ ирагъэкIуэкIа 
«Уры сейм и хъугъуэфIы-
гъуэхэр» зэхьэзэхуэм нэ-
хъыфIу къыщалъытащ Къэ-
бэрдей-Балъкъэрым и про-
ектитI. 

«НАЛШЫК зыгъэп сэ хупIэр» 
рекреационнэ курортымрэ 
«Iуащхьэмахуэ - насыпыхьэ!» 
гъуэгумрэ зы хэта Iыхьэхэм 
къыщыхагъэщ хьэхукIа лэ-
жьы гъитхум ящыщ хъуащ. 

«Урысейм и хъугъуэфIы-
гъуэр» зи цIэ къитIуа жур-
налым и онлайн-IэIэткIэ  зэ-
фIа ха Iуэхущ, ди къэралым         
и турист зэфIэкIхэр наIуэ къэ-
щIыным хухэхауэ. Зэпеуэр 
къыхэзылъхьахэм мурад нэ-
хъыщхьэу зыхуагъэувыжар 
Урысейм и щIыпIэ цIэры Iуэ-
хэмрэ абы и тхыдэм ухэзыгъэ-
гъуазэ турист щIыпIэхэмрэ 
цIыхухэм къегъэщIэнырт. 
Шэч хэлъкъым дунейр зэ-
зыгъэлъагъухэм я лъэр зды-
нахусыну зыхуеин щIыпIэхэр 
зэхьэзэхуэм къазэрыхузэ Iуи-
хам. 

МазиплIым и кIуэцIкIэ Nat-
geo.ru сайтым Iэ щыхуэпIэт 
хъуну щытащ абы къыщы-
гъэлъэгъуа унэтIыныгъи 10-м 
къыщыхьа турист IуэхущIа-
пIэхэм, зыплъыхьакIуэхэр зэ-
рызекIуэ хъуну гъуэгухэм, 
лъэпкъ зэмылIэужьыгъуэхэм 
я шхыныгъуэхэм, махуэш-
хуэхэр зэрагъэлъапIэ щIы-
кIэхэм, нэгъуэщIхэми нэхъ 
уфIэ гъэщIэгъуэну хэтхэм. 

Зэхьэзэхуэм и Iыхьэ къэс 
проект 40 нэхърэ мынэхъ 
 мащIэ къыщыгъэлъэгъуат. 
Къэ бэрдей-Балъкъэрым щы-
щу абы хэтащ объекту 9: ищ-
хьэкIэ зи гугъу щытщIаитIым 
къадэкIуэу «Долина нарза-
нов» щIыуэпс объектыр, «К 
леднику Безенги» турист 
 гъуэгур, «Триумфальная ар-
ка» щэнхабзэ-тхыдэ ухуэны-
гъэр, «Атажукинский сад» зы-
гъэпсэхупIэ жыг хадэр, 
лъэпкъ шхыныгъуэхэм я «Ля-
гур» пщэфIапIэр, «Кийизы» 
цIыхубэ IэпщIэлъапщIэ лъэ-
щапIэр, махуэшхуэхэм я 
къызэгъэпэщакIуэ «Яблоч-
ный джем»-р. 

ИСТЭПАН Залинэ.

Урысейм и
хъугъуэфIыгъуэхэр

 ехыжа тхакIуэхэм дакъи-
къэкIэ яхуэ щыгъуащ къы-
зэ хуэсахэр.

ЗэIущIэм зыкърагъэхьэ-
лIат КъБР-м и Iэтащхьэм и 
Администрацэм ЩIыналъэ 
политикэмкIэ и управле -
нэм и унафэщI Къуэжей  
 Артём, КъБР-м граждан 
жы лагъуэ IуэхущIапIэхэм 
ядэ лэжьэнымрэ лъэпкъ 
Iуэ ху хэмкIэ и министрым и 
къуэдзэ Гергоков Жамбо-

лэт, УФ-м ЮстицэмкIэ и 
министерствэм и Управ-
ленэм мылъку къегъэщIы-
ным пымыщIа IуэхущIа-
пIэхэм ядэлэжьэнымкIэ и 
къудамэм и унафэщI Ге-
ляховэ Каринэ сымэ.

КъБР-м щэнхабзэмкIэ и 
министр Къумахуэ Мухьэ-
дин зэгухьэныгъэм и мы-
хьэ нэмрэ къалэнхэмрэ я 
 гугъу ищIащ.

ТхакIуэхэм я зэгухьэны-

гъэм и тхьэмадэ Беппаев 
МутIэлип езыр унафэщIу 
зэры щыта лъэхъэнэм ялэ-
жьахэм, лъэпкъ литера-
турэхэр зыIууэ лъэпощхьэ-
похэм къыхуагъуэта хэ кIы-
пIэхэм тепсэлъыхьащ. 
 Тхак Iуэ хэм, литературэм 
ехьэ   лIауэ иIэ гукъеуэхэри 
ибзыщIакъым Беппаевым. 
Абыхэм ящыщщ тхылъ 
къы дэгъэкIыным пыщIа 
 гу гъуехьхэр, анэдэлъхуб-
зэкIэ тхэхэм я Iэдакъэ щIэкI-
хэр, утыкушхуэ ирахьэфын 
хуэдэу, зэзы дзэкIын зэра-
мыгъуэтыр,  нэгъуэщIхэри.

ТхакIуэ цIэрыIуэхэу Ац-
къан Руслан, Биттировэ Та-
марэ, Котляров Виктор, 
Куэшбей Жамболэт, Табак-
соев Мухътар сымэ Беп-
пае вым и докладым арэзы 
укъищIу къалъытащ. ЩIэуэ 
хаха унафэщIым нэхъы-       
бэу гу зылъитапхъэхэмкIи 
чэнджэщ иратащ.

Къызэхуэсахэр зэдэа рэ-
зыуэ КъБР-м и ТхакIуэхэм я 
зэгухьэныгъэм и тхьэмадэу 
хахащ филологие щIэны-
гъэхэм я доктор, литера-
турэдж, критик Тхьэгъэзит 
Юрэ.

Тхьэгъэзитыр къыщып-
салъэм щэнхабзэмрэ анэ-
дэлъ хубзэмрэ зыхъумэ 
лъэпкъ литературэхэм зе-
гъэу жьыныр къалэн нэ-
хъыщхьэу зэрызыхуагъэу-
вы жыр жиIащ.

ИНЭРОКЪУЭ Данэ.
Сурэтыр Елъкъан Артур 

трихащ.

Зэгухьэныгъэм  и
тхьэмадэр  хахащ

Новгород Ищхъэрэ къалэм иджыбла-
гъэ къыщызэрагъэпэщащ  курыт щIэны-
гъэрэ IэщIагъэрэ щрагъэгъуэт колледж-
хэм, техникумхэм я студентхэр зыхэта 
къэралпсо  зэпеуэ. Абы къыщапщытащ 
апхуэдэ курыт еджапIэхэм IэщIагъэрэ 
щIэныгъэрэ щызэзыгъэгъуэт щIалэгъуа-
лэм ябгъэдэлъ зэфIэкIхэмрэ Iэзагъым рэ. 

ДИ РЕСПУБЛИКЭМ щыщ студентхэри 
жы джэру хэтащ урысейпсо зэхьэзэхуэм.   
Хэтам и мызакъуэу, абы  щытекIуахэми ха-
лъытащ. Апхуэдэу, Промышленность псын-
щIэм кIэ колледжу Налшык дэтым и студент 
Бабочиев Борис  пашэ щыхъуащ зэпеуэм и 
унэтIыныгъэхэм ящыщ зым. 

ЩIалэщIэр щеджэ колледжым и уна-
фэщIым  и къуэдзэ, абы и унэтIакIуэ Со-         

къур Иринэ зэрыжиIэмкIэ, Борис зэпеуэм 
егу гъуу зыхуигъэхьэзырат. 

- ЗэрытекIуэным теухуа гупсысэхэр и гъуа-
зэу Борис хыхьащ зэхьэзэхуэм. ЩIалэ 
жыджэрым, творческэ зэчий зыбгъэдэ-
лъым къыхихат «КъэгъэщI!» унэтIыныгъэр. 
Къы хэзгъэщыну сыхуейт а  зэпеуэм хэтыну 
гукъыдэж зыщIахэм я бжыгъэр куэд хъууэ 
зэрыщытар. Ди еджапIэм и закъуэ апхуэдэ 
лъэIу тхылъу 53-рэ икIащ. Псори зэхэту къа-
пщтэмэ, абы хэтащ студент 400-м нэс, - жеIэ 
щIалэщIэм и егъэджакIуэм. -  Абыхэм ящы-
щу финал ныкъуэм нэсащ  цIыхуи 8. А гупми 
пашэ щыхъуащ Борис.

Егъэджэныгъэр егъэфIэкIуа зэрыхъуфы-
ну щIыкIэхэм епха и гупсысэхэр  къыщы-
гъэлъэгъуа и проектым  Борис зэпкърыхауэ 
щытепсэлъыхьащ къэпщытакIуэхэм я пащ-

хьэм. Абыхэми ар фIым я фIыжу къалъы-
тащ икIи зэныкъуэкъу лъэпкъ хэмылъу,  
Налшык икIа студент щIалэщIэм текIуэны-
гъэр къыхуагъэфэщащ. 

Фигу къэдгъэкIыжынщи, Бабочиев Бо-
рис хуэдэу студентхэм я къэралпсо зэ-
пеуэм щытекIуа ныбжьыщIэхэм ираты-
нущ сом мелуан зырыз, я проектхэм  итхэр 
ирагъэзэщIэну.  Ахэр зэпеуэм хуэзыгъэ-
хьэ  зыра  егъэджакIуэхэмрэ унэ тIа кIуэ-
хэмрэ яхуэуп сэнущ сом мини 100 - 150-рэ 
зырызкIэ. Апхуэ дэу гулъытэншэ ящIыну-
къым щIалэ гъуалэ зэчиифIэхэр щеджэ 
IуэхущIапIэхэри. Абыхэми ахъшэ саугъэт-
кIэ яхуэуп сэнущ зэпеуэм и къызэгъэпэ-
щакIуэхэр. 

КЪАРДЭН  Маритэ. 

Бгырыс  щIалэр  къэралпсо  зэпеуэм  щытокIуэ

Ди къэралым и унафэщIхэм дапщэ-
щи гулъытэшхуэ ират хэкум щIэблэ 
узыншэ къигъэтэджэным. Абы хеубы-
дэ школакIуэхэм папщIэ дэнэкIи щIэх-
щIэхыурэ къыщызэрагъэпэщ, гъэсэ-
ныгъэ мыхьэнэ зиIэ Iуэхугъуэхэр. «Уры-
сейм и сабийхэр-2021» акцэри хохьэ 
щIэблэм профилактикэ лэжьыгъэ зэ-
рыдрагъэкIуэкI Iэмалхэм. 

А АКЦЭМ ипкъ иткIэ МВД-м КъБР-м 
щиIэ IэнатIэм къулыкъу щезыхьэкIхэр 
иджы благъэ яхуэзащ Бабугент жылэм         
кадетхэр щрагъаджэу дэт школ-интерна-
тым и гъэсэнхэм. «СтIол хъурей» щы ты-
кIэм иту къызэрагъэпэща зэIущIэм 
щытеп сэ лъыхьащ ныбжьыщIэхэр дэ зы-
хьэхынкIэ хъуну хьэл мыхъумыщIэхэм, 
абы хэм  хабзэм къемызэгъ емы-

гъэлэжьыным, зыхэт гупым хэзагъэу, 
зэпIэзэрыту, шыIэныгъэ яхэлъу псэуным 
къыхураджащ.  

- Мыпхуэдэ зэхуэзэхэм я мурад нэ -
хъыщ хьэр ныбжьыщIэхэр наркотикхэм 
щыхъумэнырщ, ахэр зэзыхьэлIэхэм я 
узыншагъэм леишхуэ зэрырахыжыр, ар            
я IэкIэ зэрызэтракъутэр, наркотикым         
шынагъуэу пкърылъыр, абы узыхуишэн-
кIэ хъуну бэлыхьхэр къагурыгъэIуэнырщ, 
- жиIащ МВД-м КъБР-м щиIэ Управленэу 
наркотикхэр зегъэкIуэным кIэлъыплъым 
и оперуполномоченнэ нэхъыжь, полицэм 
и подполковник Давыдовэ Иринэ. - А Iуэху 
мыхъумыщIэм пыщIа хъуа дэтхэнэри 
уголовнэ жэуапым зэрырашалIэр хьэ-
къыу япхыкIын хуейщ ныбжьыщIэхэм. 

ТАМБИЙ Линэ.

Гъэсэныгъэ

НыбжьыщIэхэр  яущий

ХАМЭЩIЫР псэупIэ зыхуэхъуа 
адыгэ истамбылакIуэхэм къащIэ-
хъуа Шухьэиб адэжь хэкум щып-
сэуныр и хъуэпсапIэ нэхъыщхьэ 
дыдэрэ гъащIэ джэлэсу къилъы-
тэу щытащ. А гурылъ IэфIыр зэ-
зыгъэхъулIэу нахуапIэ япэу зы-
щIыфа ди лъэпкъэгъухэм ящы-
щами, абы илъэс 50-м нэскIэ 
щыпсэужами, езым жиIэу зэры щы-
тамкIэ, зигъэнщIатэкъым фIыуэ 
илъагъу хэку-анэмкIэ. Ар икIи 
гурыIуэгъуэт: «икIута из хъужыр-
къым», - жиIащ пасэрейм. Тхьэма-
дэ Iумахуэр щIэх-щIэхыурэ къед-
гъэблагъэрт «Адыгэ псалъэм» и 
хьэщIэщым, и гъуэгуанэм ирид-
гъэп лъэжмэ, лъэпкъым и зыужьы-
ныгъэм епха и гупсысэхэмрэ 
 г у къеуэхэмрэ дыщIэдэIумэ, тфIэи-
гъуэу. И гъащIэм щытепсэлъы-
хьыжкIэ, и илъэсхэр, щыпсэуа 
щIыпIэм елъытауэ, ипэрэ иужьу 
игуэшу щытащ. И гур къызэфIэ нэ-
рэ и нэхэм нэпс къафIыщIэкIыу 
апхуэдэт ар. А дадэм и нэхэм 
 къащIэж нэпсыр зэми къыпщы-
хъурт нэхъ шыугъэу, гуащIэу, 
пщтыру щыту, епсэлъылIэми ди   
гур кърасыкIырт абыхэм. ИтIанэ, 
адэжь хэкум и куэщIым щигъакIуэ 
махуэхэм я гугъу щищIкIэ, а нэпс 
дыдэхэр гуфIэ нэпс щабэхэм, 
 къабзэхэм хуэкIуэжырт. Къызди-
гъэзэжа щIыпIэми лъэпощхьэпо 
куэд щыIууами,  «жэм  лъакъуэ  
шкIэ иукIыркъым», жыхуаIэрати, и 
гур куэдрэ зыхуеIам и псэр къи-
хьэсыжати, Шухьэиб псоми щы-
гуфIыкIырт, ихъуреягъыр дапщэ-
щи и щIэщыгъуэт. 

- Гугъэмрэ хъуапсэмрэ адэжь 
щIэинщ, си псэм хуэдэхэ. Фи гур 
фымыгъэкIуэду фи мурад дахэ- 
хэм сыт щыгъуи фыхуеIэ, псом 
хуэмыдэу ар лъэпкъым, хэкум, 
анэм епхамэ, - иригъажьэрт абы 
псалъэмакъыр. - Урыс-Кавказ 
 зауэм и лъэхъэнэм гузэвэгъуэ 
 къы зылъэIэсу бэлыхь куэд зыгъэ -
ва ди лъэпкъым и нэхъыжьхэм а 
 зэман жыжьэм ябгынат адэжь 
 щIыналъэр. Абеикъуэхэ Ислъэмей 
дыщыщщ. Си адэ Мэзан абы къы-
щалъхуащ. ЛIэщIыгъуэ блэкIам и 
пэщIэдзэ дыдэхэм (нэхъ пасэнкIи 
хъунущ ар къыщыхъуар) си адэш-
хуэ Абеикъуэ Мухьэмэдрэ абы и 
шынэхъыщIэмрэ я унагъуэхэр я 
 гъусэу хэкум икIащ. Я къэкIуэнумрэ 
зэрыс хъуа къэралым щызекIуэ 
 хабзэхэмрэ яхузэхуэмыгъакIуэу, зэ-
рахьэ диныр зэрахъумэным тегу-
жьеикIарэ къэзызэуа лъэпкъыш-
хуэм и цIыхухэм яIэ фIэщхъуны-
гъэм залымыгъэкIэ бэр зэщIра-
гъэщтэным щыщтэу къэнат абы 
щыгъуэ бгырысхэр. Нэхъыжьхэм 
жаIэжу зэрыщытамкIэ, си адэш-
хуэри абы и къуэшри а щхьэусы-
гъуэрат хэкум щIикIар. ХьэжыщI 
кIуэ щIыкIэу лъахэр ябгынащ, я 
 унагъуэхэри я гъусэу. Абы щыгъуэ 
си адэ Мэзан и ныбжьыр илъэс 13 - 
15-хэм нэсат.

ЩэкIуэгъуэм и  26-м 
и ныбжьыр илъэс 60 
ирикъуащ шапсыгъ 
адыгэхэм къахэкIа 
пэт ми, политикэ Iуэху 
зэIумыбзхэм я щхьэ-
усы гъуэкIэ и адэм и 
унэ цIэр зэрихьэну Iэ-
мал зымы гъуэта тхы -
дэдж-политик Ершов 
Виталий. 

ЕРШОВ Виталий Фё-
дор и къуэр 1961 гъэм 
щэкIуэгъуэм и 26-м 
Мэзкуу къыщалъхуащ. 
1984 гъэм абы къиухащ 
Мэзкуу къэрал тхыдэ-
архив  институтыр; 
2009 гъэм - Мэзкуу 
къэрал университетым 
и тхы дэ факультетыр. 
Институт нэужьым Ви-
талий армэм дэкIри, 
СССР-м и Дзэм къулы-
къу щи щIащ. 

1986-1992 гъэхэм Ер-

Адэжь щIыналъэр игу
лъащIэм щигъафIэу

Апхуэдэу адэжь хэкур IэщIыб 
ящIащ Абеикъуэ зэкъуэшитIым. 
 Хэкужьым Iуэхур щызэтеуIэфIэжа 
хъумэ, къагъэзэжыну я мурадат 
куэдым, дауи.  АрщхьэкIэ  абы 
ежьэу зыри щысакъым: псэун, 
шхэн, быныр пIын хуейтэкъэ? А 
хъуэп сапIэр гу лъащIэм щагъафIэ 
зэпытурэ, ар щIэблэм щIэин                         
нэхъыщхьэу къыхуагъанэурэ, 
илъэсхэр кIуащ. Уэрэдым зэры щы-
жыIащи, «лыуэ ятелъыр ямейми, 
къупщхьэу яIэр Хэкум ейт»… 

Иорданием и къалащхьэ Амман 
1936 гъэм къыщалъхуащ Шухьэиб. 
Курыт школыр къиуха нэужь, элек-
троникэмрэ электротехникэмрэ 
 хуеджащ, политикэ Iуэхуми дихьэ-
хащ. Коммунист партым хэтхэм я 
Iуэху еплъыкIэхэр фIэтэмэмти, 
Иорданием щызэхэт апхуэдэ 
 партым хыхьауэ щытащ. СССР-м а 
лъэхъэнэм коммунистхэм щате-
тыгъуэ дахэти, ди къэралым ира-
хауэ парт литературэ гуэрхэр къы-
Iэрыхьэмэ, щэхуу щIиджыкIырт. 
Совет Союзым, псом хуэмыдэу 
Кавказым икIыу зыгуэр Иорданием 
кIуамэ, абы нэхърэ нэхъ хьэщIэ 
 лъапIэ я щIыгум имыхьауи къа-
щыхъурт  хэхэсхэм. 

ХамэщI къыщалъхуами, зэ рыа-
дыгэр, Къэбэрдейм зэрыщыщыр 
ящIэжу щIэблэр къагъэхъуащ нэ-
хъыжьхэм. Абеикъуэ Мэзан и адэм 
пхъуитIрэ къуитIрэ иIэти, быным 
анэдэлъхубзэмкIэ фIэкIа зэи еп-
сэлъакъым, лъэпкъ хабзэмрэ нэ-
мы сымрэ я гъащIэ гъуазэу къи-
гъэтэджыныр и гурылъу. Адэм и 
ущие псалъэм щIэт бынми пасэу 
къагурыIуащ, хьэрып къэралым 
щыпсэуми, зэрылъэпкъ щхьэхуэр, 
я гур зы махуи щамыгъэтIылъу 
илъэсхэр ирахьэкIащ. 

Адыгэхэм хуэдэу зи хэкур фIыуэ 
зылъагъу куэд щымыIэу, ады гэп-
сэмрэ адыгэгумрэ адрейхэм 
емыщ хьу жиIэрт Шухьэиб. Абы 
къыщыхъурт адыгэхэр, дэнэ щыIэ-
ми, сытым дежи щалъхуа хэкум, и 
анэдэлъхубзэр  щыхуит,  и   лъэп-
къыр щыпсэу щIыналъэм хуэпаб-
гъэу. Абеикъуэм къызэрилъытэм-
кIэ, Хэкури псэри зы чысэм илъщ, 
хэкури укъэзылъхуа анэри а зы 
 къуэпсымкIэ гум пыщIащ, зэхэдз 
лъэпкъ ямыIэу. Абы фIыщIэшхуэ 
яхуищIырт нэхъыжьхэм, лъэпкъ 
хаб зэр, адыгэбзэр фIыгъуэ ину 
щIэб лэм хуахъумэну лIыгъэ къазэ-
ры къуэкIам папщIэ. 

Хьэзабрэ бэлыхь куэдкIэ гъэн-
щIауэ щыта а истамбыл гъуэгу-
жьым ирикIуахэм, шэч хэмылъу, 
яхэтагъэнкъым Абеикъуэ Шу-               
хьэиб хуэдэу адэжь щIыналъэм                                          
гур  икъузу  къыхуемыплъэкIыжа. 
Адэжь хэкум цIыхум хуиIэ гуры-
щIэр лъым хэт адэ щIэину къы-
далъху къыщIэкIынщ. Шухьэиб и 
адэшхуэ Абеикъуэ Мухьэмэд бы-
ныр ипIащ, хэхэс гъащIэм хигъэу-
ващ, ауэ зэи щигъэгъупщакъым          
хы адрыщIымкIэ Хэкурэ лъэпкърэ 

зэрыщаIэр. Апхуэдэущ и щIэблэр 
къызэригъэхъуар Шухьэиб и адэ 
Мэзани. Абы бынихри: Шэрифэ, 
Шэхьирэ, Iэдиб, Шыхьбан, Шу-
хьэиб, Башир сымэ - псори щIи-
пIыкIащ хэку лъагъуныгъэм, абы и 
къарум нэхърэ нэхъ лъэщ псэм 
зэрыхэмылъыр хьэкъ ящищIу. 
Адэжь хэкум теухуауэ ищIэж псо-  
ри къигубзыгъыжурэ быным яж-
риIэжырт адэм. И ныбжьым теу-
хуауэ куэд имылъэгъуами, щIалэ 
цIыкIуу хэкур зрагъэбгына Мэзан            
и гукъэкIыжхэр мащIэтэкъым. Ар 
тепсэлъыхьырт Бахъсэн аузыр 
 гъунапкъэншэу къызэрыпщыхъум, 
щIымахуэм псыр щыщтым деж, 
абы зэныбжьэгъухэм чын къыщра-
хуэкIыу зэрыщытам, адэкIэ-мы-
дэкIэ къыщыкI щхъуантIагъэм 
хуэдэ адэжь хэкум фIэкIа нэгъуэщI 
щIыпIэ зэрыщымыIэм, и цIыхухэм 
хуэдэ зэрыгъуэтыгъуейм… Адэм и 
дэтхэнэ псалъэри зыпхидзырт 
 хэкупсэ нэсу къэхъу Шухьэиб и            
гум. Абы къыфIэщIырт Мэзан зи           
гугъу къахуищI Iуащхьэмахуэ къы-
щIэж псынэ щIыIэр зэнзэныпсу и 
джийм ежэхыу, акъужь къабзэмкIэ 
тхьэмбылым щызу бауэу, и адэм           
зи гугъу ищI чын вур езыми къри-
хуэкIыу мылгъурыджэм тету… ЩIа-
лэщIэм и щхьэм гупсысэрэ 
 хъуэпсапIэу щызэблэжым щIэи 
 гъуни яIэтэкъым. ЖиIэжу зэры-
щытамкIэ, абдеж и гум къыщыу-
шыпащ Хэкум Iэмал имыIэу къи-
гъэ зэн зэрыхуейм епха мурад 
быдэр. Абы иджы зэрыадыгэр ищIэ 
къудейтэкъым - ар и гумрэ и псэм-
рэ, и Iэпкълъэпкъым и лъынтхуэ 
псоми щыгъэбыдауэ хэлъ лъы на-
лъэт абы и дежкIэ. 

- Адэжь щIыналъэм и теплъэр, ар 
зэи сымылъэгъуами, пщIыхьым 
хэмыкIт, нэгум щIэмыкIт. Ди адэр 
езыри апхуэдизкIэ щIэхъуэпсырт 
хэкум къигъэзэжынуи, «лъэс мы-
гъуэми, сыкIуэжынт», жиIэрт, - игу 
къигъэкIыжырт Шухьэиб. - Къэбэр-
дейм щытепсэлъыхькIэ, абы и нэ-
гум ислъагъуэрт зэи зылъэ мы-
Iэсыжыну фIыгъуэшхуэ гуэрым 
 пэ IэщIэ зэрыхъуам къытригъэуа 
мыхъур хьэлъэм и лъэужьыр. Сэ 
сыкъэкIуэжыну сызэрыхуейр на-
хуэу къыздимыIыгъми, шэч хэлъ-
тэкъым: ар щэхуу абы иригуфIэрт, 
иригушхуэрт. Хэт ищIэрэ, «силъ 
зыщIэт гуэр адэжь щIыналъэм 
 щеувэхми, ари куэд и уасэщ си деж-
кIэ», жиIэу пIэрэт?..

Адэм и псэм и щытыкIэр зыхэ-
зыщIэ къуэм зы махуэм нэхърэ 
 адрейм нэхъ лъэщыжу къыпкъ-
рыхьэрт гу лъащIэм щигъафIэ и 
 хъуэпсапIэр. Мэзан дунейм ехыжа 
нэужь, абы мурад ищIащ икIэ-
щIыпIэкIэ а Iуэхур зэрихуэну - 
Шухьэиб и анэ Муслъимэт (ар На-
сыпхэ япхъут, лъэпкъкIэ Анзорей 
щыщт) и гъусэу хэкужьым къэ-
кIуэжыну. Абы хэнейрэ иужь ихьа-
ми, къехъулIакъым. Куэд дэмы - 
кIуи  Муслъимэт дунейм ехыжащ. 

 Гуауэм иригъэтIысэхат Шухьэиб, 
итIани абы къыгурыIуэрт и адэр 
къызэрыщыгугъа хъуэпсапIэр на-
хуапIэ ищIын зэрыхуейр. И гур 
 имыгъэкIуэду ар лъыхъуэрт и             
Iуэхур къыдэзыIыгъыфыну къы-
щыхъухэм. 1972 гъэм и бжьыхьэм 
 Абеикъуэм къыхукъуэкIащ апхуэдэ 
Iэмал.  А зэманыр игу къыщри-
дзэжкIэ, Шухьэиб и нэпсыр хуэу-
быдыххэртэкъым, псалъэхэр щы-
зэпимыщэфыр нэхъыбэу. Хэкум 
къызэрикIуэжам щытепсэлъыхь-
кIэ, псом япэ зи цIэ къриIуэр ады-

гэхэм  ди  нэхъыжьыфI,  хэкупсэ   нэ-
су зи дунейр зыхь, ди лъэпкъ 
 га зетым и унафэщIу илъэс куэдкIэ 
лэжьа, Къэбэрдей Адыгэ Хасэм и 
тхьэмадэ ХьэфIыцIэ Мухьэмэдт. 

- СССР-м никIа гупышхуэм яхэ-       
ту Иорданием 1972 гъэм и бжьы-
хьэм нэкIуат жэнэтыр дунейкIэ 
 къэ зылэжьа, си гур зымыгъэкIуэду 
къыз дэзыхъума ХьэфIыцIэ Му хьэ-
мэд. ХьэщIэхэр Иорданием щы-
зэхэт Адыгэ ФIыщIэ Хасэм едгъэб-
лэгъауэ, сэ сыпэрытIысхьа хъуащ 
ХьэфIыцIэ Мухьэмэдрэ СССР-м и 
къэрал консулу Иордание пащ-
тыхьыгъуэм а лъэхъэнэм щы Iамрэ 
зыпэрыс Iэнэм. «Фи Iуэхухэр дауэ 
щыт?» - жиIэу Мухьэмэд къы зэ-
рызэупщIу жесIащ си адэжьхэм  я 
лъахэм згъэзэжыну илъэси 6 
 лъандэрэ яужь сызэритыр икIи        
ар къызэрызэмыхъулIэр. Си тхьэу-
сыхафэр къыбгъэдэсым жриIэ-
жащ ХьэфIыцIэм икIи елъэIуащ 
 ху  зэфIэкIымкIэ ар къыздэIэпы-
къуну. Консулым абдеж сыкъыщи-
гъэгугъащ зэрыхъукIэ сэбэп 
къысхуэхъуну. Зэман дэкIри, кон-
сулым и деж сраджащ икIи къыз-
жаIащ СССР-м сыхуеймэ сыщып-
сэуну, сыхуейми пIалъэ гуэркIэ 
сыщыIэу Иорданием къэзгъэзэ-
жыну хуитыныгъэ сызэриIэр, - 
жиIэжырт Шухьэиб. - Сыт хуэдизрэ 
сежьат  сэ  а псалъэхэм! Си нэр 
нэпс шыугъэхэм ягъаплъэртэкъы-
ми, слъагъу щыIэтэкъым, ауэ си 
тхьэкIумэм зэхахат куэд лъандэрэ 
сызэжьэу си гущIэм щызгъэфIа 
псалъэ  IэфIыщэхэр! Сэ нэхърэ 
 нэхъ насыпыфIэ дунейм темыту, си 
адэ-анэр къэтэджыжауэ къысщы-
хъуат а дакъикъэм! 

Зэман кIэщIым къриубыдэу за-
гъэхьэзырыжри, апхуэдэ щIыкIэ- 
кIэ  хэкужьым  къэкIуэжащ  Шу-
хьэиб, и унагъуэр и гъусэу. Куэд 
дэмыкIыу абыхэм псэупIэ яхуэ-
хъуащ Бахъсэн къалэр. Ди щIына-
лъэм щыбэгъуащ Абеикъуэхэ я 
 унагъуэр: я бынхэр унагъуэ                                  
хъужащ, щIэблэхэр къыщIэхъуащ. 

Сыт хуэдэ гугъуехьи гуауи имы-
гъэвами, и жьыщхьэ насыпыфIэу 
зилъытэжу дунейм тетащ Шу-
хьэиб. Брат Мурат и усэми зэры- 
щы жыIауэ, «Хэкуншэ уи щхьэр ауэ 
хъуамэ, Темыт дунейм уэр щхьэкIэ 
гупсэхуж». Зи хэку зыгъуэтыжа нэ-
хъыжьыфIыр, абыкIэ зи гум жьы 
дихужа хэкупсэр илъэс 86-м иту 
 дунейм ехыжащ иджыблагъэ. «И 
къупщхьэ хужьхэр Хэкум и щIы 
фIыцIэм» ирилъхьэжри, и гур 
псэхужащ абы. Адэжь щIыналъэм 
щилъагъу псори: цIыхухэри, щIы-
уэпсри,  уафэри, щIылъэри -  фIы-
гъуэ мылъытэу зи гум щызыгъа-
фIэу щыта Абеикъуэ Шухьэиб и 
ахърэтыр нэху ухъу. Абы и ужьри 
ма хуэ Тхьэм яхуищI къыщIэна 
щIэблэм. 

 ЖЫЛАСЭ  Маритэ.

 Адыгэм и дэтхэнэ бын псэ къабзэри дапщэщи хуэнэхъуеиншэщ                
ди къурш уардэхэм, тафэ хуитышхуэхэм, псы уэрхэм, лъахэрыс 
цIыхухэм - ХЭКУ псалъэм къызэщIиубыдэ псоми. Апхуэдэущ зэ ры-
щытын хуейр лъэпкъым и цIыхуу зызылъытэжхэр. Адэжь щIыналъэр 
игу лъащIэм щызыгъафIэу, Хэку-анэри псэри зы чысэм илъу 
къэзылъытэу зи дунейр езыхьэкIа хэкупсэхэм я щапхъэщ зи ахърэ -
тыр нэху хъун Абеикъуэ Шухьэиб Мэзан и къуэм и гъащIэр. Кавказ 
щIыналъэм 1763 гъэм къыщылыду илъэси 101-кIэ екIуэкIа зауэм ди 
лъэпкъым къыхуихьауэ щыта бэлыхьхэмрэ гугъуехьхэмрэ, щыщIэ-
ныгъэ инхэмрэ насыпыншагъэшхуэмрэ, леймрэ залымыгъэмрэ я 
лъэужь куэд зыгъэвахэм ящыща нэхъыжьыфIым и псэр Тхьэм щи-
гъэгуфIыкI нобэ дигу къызэрыдгъэкIыжыр. 

Адыгэ хэхэсхэм я
тхыдэдж Ершов Виталий

 зэхъуэкIыныгъэхэмкIэ, 
хамэ къэралхэм зэра-
декIуэкIыпхъэ зэхущы-
тыкIэхэмкIэ, щIыпIэ-
хъуэж  къызылъы-
къуэкI лъэпкъхэм я 
Iуэху зы IутымкIэ IэщIа-
гъэлIщ. Абы и Iэдакъэ 
къы щIэкIащ щIэныгъэ 
тхыгъэу 170-м нэс. 2016 
гъэм Виталий итха, 
«Урысей дунеймрэ 
Кавказ Ищхъэрэм икIа 
хэхэсхэмрэ XX-XXI лIэ-
щIыгъуэхэм я зэ пы-
лъыпIэм» тхылъым 
щы гъуазэ узыщI тхы-
гъэ «Адыгэ псалъэм» 
къытеддзауэ щытащ. 
Ар тепсэлъыхьырт 
 Кав каз Ищхъэрэм 
иIэп хъукIа мухьэжыр-
хэм я псэукIэр хамэ 
щIыпIэм зэрыщызэ-
теувам, адыгэ хэхэс-
хэм я гъащIэр Евро-
пэмрэ Америкэмрэ 

шов Виталий щолажьэ Совет Армэм и 
Къэрал архив нэхъыщхьэм (РГВА), иужькIэ 
- СССР-м и  Архив управленэ нэхъыщхьэм, 
адэкIэ - щIэныгъэ нэхъыщхьэ щызрагъэ-
гъуэт еджапIэхэм. 

Дызэрыт зэманым Виталий Мэзкуу об-
ластым и къэрал университетым Страте-
гиемрэ аналитикэмкIэ и центрым и уна-
фэщIщ, Гуманитар щIэныгъэхэмкIэ уры - 
сей къэрал университетым и профессорщ 
(РГГУ). 

1990 гъэхэм щегъэжьауэ, Виталий къэ-
ралым ис тхыдэ щIэныгъэлIхэм зэи зи Iуэху 
къамыIэта, Урысей хэхэсхэм я дуней те-
тыкIэр, ахэр зыIууэ лъэпощхьэпохэмрэ 
абыхэм къахуэгъуэтыпхъэ хэкIыпIэхэмрэ 
иджын щIидзащ. Ершовыр хэтащ ЩIэ-
ныгъэхэмкIэ урысей академиеми, Гума-
нитар къэрал университетми, Мэзкуу къэ-
рал университетми а унэтIыныгъэм елэ-
жьыну къыщызэрагъэпэща щIэныгъэлI 
гупхэм. 1996 гъэм Виталий а щIэныгъэ 
 къудамэм теухуауэ кандидат диссертацэ, 
2001 гъэм - доктор лэжьыгъэ утыку къри-
хьащ. 

Ершов Виталий XX лIэщIыгъуэм и  Уры -  
сей тхыдэмкIэ, псоми я зэхуэдэ тхыдэмкIэ, 
дунейм щекIуэкI мылъку-экономикэ 

 зэ ры щекIуэкIым, ид жы рей Адыгэ дунейм 
къыщыхъу щIыпIэ хъуэжымрэ ди лъэп- 
 къэ гъухэр  хэкум  къы зэ рыIэпхъуэж 
щIыкIэмрэ. 

Ершов Виталий ЩIэныгъэхэмкIэ Дунейп-
со Адыгэ Академием и академикщ. Ар                
хохьэ Урысей Правительствэм и нэIэ щIэту 
ла-жьэ, УФ-м ФинансхэмкIэ и университе-          
тым Лъэпкъ шынагъуэншагъэмкIэ и экс-
перт  гупым,  «Урысей зэкъуэт» партым 
хэтщ. 

КъинэмыщIауэ, Виталий холэжьыхь Уры-
сейм политикэ щIэныгъэхэмкIэ и зэгухьэ-
ныгъэм, Урысейм Хамэ къэрал IуэхухэмкIэ 
и министерствэм гуэту лажьэ, Жылагъуэ 
зэхущытыкIэхэмкIэ къэхутакIуэ комит е-
тым. Ершовыр хэтщ Урысейм и тхыдэ-ар-
хив лэжьакIуэхэм я зэгухьэныгъэм и 
 правленэм (РОИА), Урысейм и дзэ-тхыдэ 
зэгухьэныгъэм (РВИО), Урысей профес-
сорхэм я зэхуэсым (РПС). 

Виталий хэтщ «Вестник МГОУ» журна лым 
тхыдэмрэ политикэмрэ теухуа и къудамэм        
и редколлегием.

Адыгэм и тхыдэми, и нобэми жыджэру 
хуэлажьэ Виталий дяпэкIи ехъулIэныгъэфI-
хэр иIэну дохъуэхъу. 

ЧЭРИМ  Марианнэ. 

Зыгъэхьэзырар
ЖЬЭКIЭМЫХЪУ 

Маринэщ.

 
Хэгъэрей  бзаджэ
дэкIуатэ  кIыхьщ.

Лъэпкъ Iущыгъэ:

ЕкIуэкIыу: 2. Зыгуэрым и 
ухыпIэ, и къэухь, и гъунэ.              
4. ЛъащхьэзэрытыпIэм и 
бгъуи тIымкIэ хэлъ къупщ хьэ 
цIы кIухэр. 6. Хьэлэмэт, гъуэ-
зэджэ. 8. Хуэмыху, цIыху 
 зэ щIэмыкъуэ, зыкIэ лъы-
мып лъыж. 10. Зы къы зы -
фIэ  щIыж,нэгъуэщI зэзы мы-
пэсу хъу цIыху. 11. ЩIымахуэ 
щыгъын хуабэ. 13. Iэдэб, 
 мамыр, псалъэмакъыншэ. 
15. Ерыскъыпхъэхэр гъущэу 
илъын папщIэ, къагъэсэ- 
бэп щыкъу, кумбыгъэ. 17. 
Зэлэжьам къит гъавэр. 19. 
Зыбжанэу зэщIыгъу цIыху. 
21. Iэпкълъэпкъым щыщI 
Iы хьэ. 22. ХьэщIэ къызэ ры-
кIуам щхьэкIэ яукI Iэщ. 24. 
ГъэзэщIэн хуей Iуэху. 26. Зы-
гуэрым и лэжьыгъэр дэ-
гъэпсынщIэн мурад. 28. 
 Вагъуэ гуп щхьэхуэ цIэры-
Iуэ. 29. Зы гъэкIэ фIэкIа 
къэмыкI, зи бзийхэр псыгъуэ 
къэкIыгъэ лъахъшэ. 30. Ар 
здэщымыIэм насып щыIэ-
къым. 32. Пэж дыдэ, шэч, 
щыуагъэ зыхэмылъ. 33. 
 Зыгуэрым щIэхуэм хуэдиз. 
34. Дунейм и къэхъукъащIэ. 
35. Фэхэр, щэкIхэр зышх хьэ-

пIацIэ цIыкIунитIэ. 37. Зы-
гуэрым къыщхьэщих бахъэ. 
38. Пщым хуэлажьэу щыта 
пщылI. 40. Щхьэусыгъуэ 
гуэр кIэ унэр ибгынауэ губ-
гъуэм ит цIыхухъу. 41. Ма-
фIэр ину щыпIэнкIым деж 
къыпих лыд цIыкIу. 42. Хьэм 
хуащI унэ. 44. Уэщым фIэлъ 
зэраубыд пхъэкъур. 46. Уп-
щIэм къыхэщIыкIа щыгъын 
щыIутелъ. 47. Къуэ куу, къуэ 
Iэуэлъауэншэ. 48. Зы адэ-
анэ къалъхуа.

Къехыу: 1. Къабзагъэ, 
дахагъэ, бжьыфIагъэ. 2. 
ЩIымахуэм бжьэ матэхэр 
зы щIагъэувэж псэуалъэ. 3. 
ЦIыху щIагъуэ здэщымыIэ, 
щыземыкIуэ, къуэгъэнапIэ. 
4. Абы … къимыгъанэу хуэ-
лэжьащ гъащIэщIэм. 5. Зи 
нэм имылъагъу. 7. Губ-
гъуэм нэхъыбэу зэрыщы-
зекIуэу щыта. 9. Ар зи-
мыIэм зыри иIэкъым. 12. 
Iуэху лэжьы гъуей, хьэлъэ. 
13. Унагъуэ Iэмэпсымэ. 14. 
ГъэщIэгъуэн дыдэ. 16. 
Адыгэ цIыхухъуцIэ. 17. Пса-
пэ, IуэхуфI зыщIэ, сэ бэп 
хъу. 18. Шынагъуэ, щIыIэ 
сыт хуэдэхэм къыхэкIыу 

 Iэпкълъэпкъыр щыкIэкуа-
куэ, щысыс. 20. Зи къуа-
пиплIри зэхуэдэ. 21. ЦIыхуб-
зым и лIым и шыпхъу. 22. 
Пщыкъуэм и фыз. 23. 
Бжьэм, хьэдзыгъуэнэм зэ-
ры захъумэу яIэ. 24. Атэлы-
къым и гъэсэн. 25. Зэры-
щытыпхъэм тет, щыщIагъэ 
зимыIэ, икъукIэ фIы. 26. 
Жырым къыхэщIыкIа гъущI 
кIапсэ шыхьа. 27. Ма-
къышхуэ зымыщI, мып сын-
щIэ. 31. ПхъэIэщэ вабдзэм 
къыгуивыкIыр къызэри-
гъэдзэкIыу абы пкърылъ 
Iыхьэр. 34. Къалэхэм, къуа-
жэхэм щыщ Iыхьэ. 36. Арэ-
зыныгъэшхуэ бгъуэтам 
къыуит щытыкIэ. 38. Къэ-
фэкIэ лIэужьыгъуэ. 39. 
Гъэш хэкI. 42. КъБР-ми 
КъШР-ми яIэ къуажэ. 43. 
Мэлым и щIэжьейм ил. 44. 
Гъэгъа хужь, гъуэжьхэр 
 къудамэ щхьэкIэхэм къы-
пидзэу илъэс зыбжанэкIэ 
къэкI удз лIэужьыгъуэ. 45. 
Тутын ныкъуэф. 

Зэхэзылъхьар
КЪАРДЭН  Алимщ. 

Къулъкъужын Ипщэ къуажэ.

Псалъэзэблэдз

1

2 3

4 5

7 8 9

10

11 12 13

14 15 16

17 18 19 20 21 22 23

24 25 26 27

28 29

30 31 32

33 34 35 36 37

38 39

40 41

42 43

44 45

46

47

48

Урысыбзэр Африкэ 
Курытми щаджынущ

Урысыбзэр Iэмал имыIэу 
яджын хуей предметхэм 
щыхабжащ Африкэ Курыт 
Республикэм и универси-
тетхэм. Ар программэхэм 
хагъэхьэнущ 2022 гъэм 
къыщыщIэдзауэ.

А КЪЭРАЛЫМ и студент-
хэм ядж франджыбзэр, ис-
паныбзэр, китаибзэр. Уры-
сыбзэр бакалавриатым и 
япэ курсым щегъэжьауэ 
 магистратурэм нэсыху ира-
гъэджынущ. Абы теухуа лэ-
жьыгъэр зэрызэтраухуэну 
щIыкIэхэмкIэ ЦАР-м цIыху-
хэм щIэныгъэ егъэгъуэ ты-
нымкIэ и министерствэр 
йопсалъэ Урысейм и зыхуэ-
фащэ IуэхущIапIэхэм я 
 уна фэщIхэм. ДызыхуэкIуэ 
илъэ сым и щIышылэм зэIу-
щIэнущ къэралитIым егъэ-
джэныгъэмкIэ я министр-
хэр.

Курыт еджапIэхэм нэхъ 
па сэми щату щытащ уры-
сыбзэмкIэ, ауэ ар мыIэма-
лыншэу къалъытэри, Iуахы-
жауэ щытащ. 2019 гъэм 
къы щыщIэдзауэ сабийхэм 
ар школхэм щрагъащIэ 
 хъужащ, иджы университет-
хэми щаджынущ.

Израилым и 
гъунапкъэхэр 

зэхуещI

Коронавирус узыфэ 
зэры цIа лэм и лIэужьы-
гъуэщIэ къэунэхуам - 
«омик рон» зы фIащам - 
зы щахъу мэн му радкIэ, Из-
раилым и гъунап къэ хэр 

 зэ хуищIащ хамэ къэрал-
хэм икIхэм папщIэ.

IЭЩIАГЪЭЛIХЭМ  зэ ры-
жа  IэмкIэ, штаммыщIэр щэ-
кIуэгъуэм и пэщIэдзэм 
ЮАР-м къыщагъуэтащ, ар 
зэуэлIахэр иужькIэ къы-
щахутащ Инджылызым, 
 Бельгием, Гонконг, Изра-
илым, Италием, Герма-
нием.

«ЕдгъэкIуэкIа зи чэзу зэIу-
щIэм къыщытщтащ хамэ 
къэралхэм щыщ цIыхухэр 
ди щIыналъэм къызэрид-
мыгъэхьэнур щыдубзыхуа 
унафэхэр. Ди хэкум къэкIуэ-
ну хуит тщIыну за къуэ-
тIакъуэхэри щыIэнущ икIи 
IэмалыншагъэкIэ къихьэн 
хуей апхуэдэхэм я Iуэхум 
къэрал комиссэр хэп-
лъэнущ», - щыжаIащ CO-
VID-19-м пэщIэтыным 
 къы ху  зэрагъэпэщауэ щыта 
комиссэм.

Унафэм икIэщIыпIэкIэ 
 къару игъуэтащ икIи хамэ 
къэралхэм къикIыж я 
 цIы хухэми мардэ ткIийхэр 
хуа гъэуващ - кхъухьлъатэ 
къэ тIысыжыпIэм деж абы-
хэм ПЦР-тестхэр щрагъэты-
нущ икIи пIалъэ хэхакIэ 
 карантиным щыIэн хуей 
 хъунущ,  иужькIи зэ къапщы 
тэнущ апхуэдэхэм я узын-
шагъэр.  А псори зэ фIэкI рэ 
узыфэр пкърымыту къахута 
нэужьщ цIыхур и унэ 
екIуэлIэжыну хуит щащIы-
нур.

Узыфэр зыпкърыкIахэм-
рэ мастэ зыхалъхьахэмрэ я 
карантиныр махуищкIэщ 
зэ рекIуэкIынур, мыдрейхэм 
щхьэж и узыншагъэм елъы-
тауэ хэти махуиблкIэ, хэти  
махуэ 14-кIэ яIыгъынущ. 
Омикрон штаммым зыщи-
убгъуа Африкэ къэ ралхэм  
къикIыжахэрщ псом хуэ-
мыдэу нэхъ зыхуэсакъынур, 
нэхъ набдзэгуб дзаплъэу 
 къапщытэнур.  Комиссэм 

зэрыжиIэмкIэ, ахэр хьэ-
щIэщ хэхахэм ща Iыгъынущ, 
узыр хуабжьу зэ рыцIалэу 
зэрыщытым къы хэкIыу. 

Израилым и премьер-ми-
нистр Беннет Нафтали 
 къыхигъэщащ къэралыр 
«къы зэрымыкIуэ щытыкIэ» 
хабзэм иувэнкIэ зэрыхъу-
нур икIи зыхуэфащэ IэнатIэ 
псори къыхуриджащ жэщ-
махуэ ямыIэу лэжьэным 
зыхуагъэхьэзырыну.

Гъунапкъэр бгъэбы дэ-
пэныр Iуэху къызэрыгуэкI-
къым, ауэ Израилым щып-
сэу куэдым къызэралъы-
тэмкIэ, COVID-р къыщежьа 
дыдэм дунейр апхуэдэу зэ-
хуащIамэ, узыфэм зимыуб-
гъуххэнкIи хъунут. 

ЩэкIуэгъуэм и 30,
гъубж

Компьютерхэмрэ абыхэм 
илъ хъыбархэмрэ хъумэ-
ным и дунейпсо махуэщ

Унагъуэ псэущхьэхэм я 
дунейпсо махуэщ

Химие Iэщэ къызэрагъэ-
сэбэпам и зэранкIэ хэкIуэ-
дахэр ягу къыщагъэкIыж 
махуэщ

1571 гъэм Къэбэрдей пщы 
уэлий Идар Темрыкъуэ (Ма-
рие и адэр) дунейм ехы-
жащ.

1922 гъэм РСФСР-м хы-
хьэу къызэрагъэпэщащ 
Шэ шэн автономнэ облас-
тыр.

1939 гъэм совет-фин за-
уэм щIидзащ.

1925 гъэм къалъхуащ 
Адыгей обкомым и япэ сек-
ретару лэжьа, СССР-м и 
консул нэхъыщхьэу Болга-
рием илъэсиблкIэ щыIа 
Бэрзэдж Нухь.
1929 гъэм къалъхуащ УФ-м 

щIыхь зиIэ и дохутыр Жы-
локъуэ Зинаидэ.

1932 гъэм къалъхуащ 
КъШР-м щыщ къулыкъу-
щIэ, япэ класс зиIэ къэрал 
чэнджэщэгъу, ЩIДАА-м, 
МАИ-м, МАДЕН-м я акаде-
мик, РСФСР-м и цIыхубэ 
депутату щыта Темыр Умар.

1975 гъэм къалъхуащ хи-
рург, медицинэ щIэныгъэ-
хэм я кандидат Балъкъыз 
Вячеслав.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэрэ 
уэшх къыщешхынущ. Хуа-
бэр махуэм градуси 10 - 12, 
жэщым градуси 7 - 9 щыхъу-
нущ.

Дыгъэгъазэм и 1,
бэрэжьей

СПИД узыфэм ебэны-
ным и дунейпсо махуэщ

Хоккейм и урысейпсо ма-
хуэщ

1917 гъэм Тэрч-Дагъыстэн 
правительствэ къызэрагъэ-
пэщащ.

1933 гъэм Москва Литера-
турэ институт къыщызэIуа-
хащ. 1936 гъэм къыщыщIэ-
дзауэ абы тхакIуэ цIэрыIуэ 
Горький Максим и цIэр 
зэрехьэ.

2001 гъэм «Урысей зэ-
къуэт» партыр къызэрагъэ-
пэщащ.

1896 гъэм къалъхуащ со-
вет дзэзешэ цIэрыIуэу щы-
та, Совет Союзым и Мар-
шал, Совет Союзым плIэ-

нейрэ и ЛIыхъужь, «Те кIуэ-
ныгъэ» орденыр тIэунейрэ 
зрата Жуков Георгий.

1921 гъэм къалъхуащ ады-
гэхэм я блэкIар къэ ху тэ-
жынымрэ джынымкIэ лэ-
жьыгъэшхуэ зэфIэзыгъэ-
кIа, тхыдэ щIэныгъэхэм я 
доктор, профессор Алек-
сее вэ Евгение.

1933 гъэм къалъхуащ био-
логие щIэныгъэхэм я док-
тор, КъБКъМУ-м и профес-
сору щыта КIэш Антонинэ.

1934 гъэм къалъхуащ уэ-
рэджыIакIуэ, УФ-м щIыхь 
зиIэ и артисткэ Сосмакъ 
Валентинэ.

1938 гъэм къалъхуащ 
 композитор, АР-м гъуазджэ-
хэмкIэ щIыхь зиIэ и лэ-
жьакIуэ Сихъу Рэмэзан.

1944 гъэм къалъхуащ къэ-
рал, жылагъуэ лэжьакIуэ 
Джэш ФатIимэ.

1964 гъэм къалъхуащ 
тхыдэ щIэныгъэхэм я док-
тор, КъШР-м Гуманитар 
къэ хутэныгъэхэмкIэ и ин-
ститутым Къэрэшей-Шэр-
джэсым ис лъэпкъхэм я 
тхыдэр джынымкIэ и къуда-
мэм и унафэщI Уэз ФатIи-
мэ.

Дунейм и щытыкIэнур
   «pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэрэ 
уэшх къыщешхынущ. Хуа-
бэр махуэм градуси 5 - 6, 
жэ щым градус 1 - 2 щыхъу-
нущ.

Нобэрэ
пщэдейрэ

«Тэрч»
«Энергетик»
«Родник»
«Ислъэмей»
«Урыху»
«Кэнжэ
«Шэджэм-2»

«ЛогоВАЗ»

IутIыж Борис и гъа-
щIэмрэ и гуащIэмрэ те-
ухуа тхылъитI дунейм 
къыщытехьащ Котляров-
хэ Мариерэ Викторрэ я 
тхылъ тедзапIэм. 

- УФ-м щэнхабзэмкIэ 
щIыхь зиIэ и лэжьакIуэ, 
 КъБР-м и цIыхубэ тхакIуэ 
IутIыж Борис Къуней и 
 къуэр (1940 - 2008) зи твор-
ческэ щIэиныр лъэпкъым  
и псэкупсэ, щэнхабзэ дыщэ 
гъэтIылъыгъэхэм ящыщ 
хъуа цIыхушхуэщ, - жеIэ 
тхылъ тедзапIэм и редак-
тор нэхъыщхьэ Котляров 

Уримыгушхуэн плъэкIыркъым 
УФ-м и СурэтыщIхэм я зэгухьэны-
гъэм хэт, Сабийхэм эстетикэ гъэ-
сэныгъэ етынымкIэ Къэзанокъуэ 
Жэбагъы и цIэр зезыхьэ Iуэху-
щIапIэмрэ КъБКъУ-м Дизайным-
кIэ и колледжымрэ я егъэджакIуэ, 
пасэрей IэщIагъэм хуэIэижь Мэз-
ло Руслан и Инстаграм напэ кIуэ-
цIым кIэлъыплъхэм зэрадэгуэша 
хъыбар гуапэхэм - «100 лучших 
 дизайнеров и архитекторов Рос-
сии-2021» (Урысей), «Elle» (Фран-
джы) журналхэм я зи чэзу къы-
дэкIыгъуэхэм и лэжьыгъэхэр зэ-
рытрадзам. 

ЖУРНАЛ цIэрыIуэхэм мы лэ-
жьыгъэхэм гу къыщIылъатар цIы-
хум рэ щIыуэпсымрэ зэран хуэ-
мыхъухэм къыхэщIыкIа хьэпшып-
хэм мы зэманым щIэупщIэшхуэ 
 яIэщи аращ. КъыжыIапхъэщ, дуней 
псор зыуфэбгъуа, узыфэ зэмы лIэу-
жьыгъуэхэр къызыхэкI пластикым 
къыхэщIыкIахэр куэдым IэщIыб зэ-
ращIыр, ар ягъэкIуэдыжыну зэ-
рыху щIэкъур. Руслан и IэрыкIхэр те-
лъыджэу къыщIалъытэр къамы-
лым гъэщIэгъуэныщэ куэд къызэ-
рыхищIыкIырщ. Гур хэзыгъахъуэщ 
«100 лучших дизайнеров и архи-
текторов России-2021» журналым 
ихуа сурэтхэр: тхыпхъэ лIэужьы-
гъуэхэр зыхиухуэна и пасэрей адыгэ 
арджэнхэмрэ иджырей арт-хьэп-
шыпхэмрэ къызэрыщхэр (Копенга-
ген, дуней псом и нэгъуэщI щIыпIэ 
куэдым щылажьэ IуэхущIапIэхэр 
зэрагъэдэхахэр). 

- Урысейм и мызакъуэу, хамэ къэ-
ралхэм я дизайнер лъэщ куэдым, 
цIыхушхуэ зэкIуалIэ шхапIэ нэ-
хъыфIхэр зыгъэщIэращIэхэм са-
долажьэ, Австралием, Дубай ща-
гъэзащIэ проектышхуэхэм сыхэтщ. 
ЦIыхухэр нэхъыбэу зыщIэупщIэр 
узыншагъэм зэран хуэмыхъу, зыми 
емыщхь, зыхуэбгъадэ хъун щы мы -
Iэ хьэпшып гъуэтыгъуейхэрщ, щIэ-
щы гъуэхэрщ икIи лъапIэхэрщ. 
Аращ си арт-объектхэм гу къы-
лъезыгъэтар. Хамэ къэралхэм япэу 
си лэжьыгъэ щызылъагъу дизай -
нер куэдым садэлэжьэну, я проект-
хэм сыхэтыну зыкъысхуагъазэ, ар-
щхьэкIэ, зэманыр къызэрызэ мэ-
щIэкIым къыхэкIыу, псоми сыху-
нэсыркъым. Гуапэщ мыпхуэдэ 
Iэ рыкI хэм къыщIэупщIэхэм кIуэ 
пэтми къазэ рыхэхъуэр, - жеIэ Рус-
лан. - Уигурэ уи псэрэ етауэ уи лэ-
жьыгъэм убгъэдэтмэ, шэч хэлъ-
къым, абы тебгъэкIуэда къарур зэ-
ры мы кIуэ ды нум, и пщIэри зэригъуэ-
тыжынум. 

Ижь-ижьыж лъандэрэ адыгэхэр 
дахьэхыу къекIуэкIащ къамыл лIэу-
жьыгъуэхэм ящыщ IутIанэм (рого-
за), дей жыг къудамэщIэхэм, хьэуа-
зэм арджэнхэр къыхэ щIы кIы ным. А 
IэщIагъэр яIэщIэхужыным нэсауэ 
жыпIэ хъунут Мэзлор утыку къыщи-
хьам. 

Руслан илъэсих фIэкIа мыхъуу 
пасэрей IэщIагъэм дезыгъэхьэхар и 
анэ ФатIимэтщ. Ар адыгэ арджэн-
хэр щагъэхьэзыр студие къызэзы-

Налшык дэт Лъэпкъ му-
зейм «Пушкиным и бал» 
зыфIаща Iуэху гъэщIэ-
гъуэн иджыблагъэ ще-
кIуэкIащ.

АБЫ игъусэу къызэра-
гъэпэща «Мы рождены для 
вдохновенья…» гъэлъэ-
гъуэныгъэм утыку къыщ-
рахьат сурэтыщI цIэры-
Iуэхэу Устиновэ Евгение, 
Платовэ Анастасие-Вири-
нее, Байрос Марфэ сымэ 
Пушкиным и гъащIэмрэ и 
лэжьыгъэмрэ траухуа су-
рэтхэмрэ графикэ лэ жьы-
гъэхэмрэ. 

Лъэпкъ музейм и уна-
фэщI Накуэ Феликс пшы-
хьыр къыщызэIуихым Iуэ-
хум и жэрдэмщIакIуэхэм 
фIыщIэ яхуищIащ, и пса-
лъэми къыхигъэщащ ар 
зэрыгукъэкI гъэщIэгъуэ-
ныр.

Пушкиным и дунейм 
ухэзышэр блэкIа лъэхъэ-
нэм и фащэ екIухэмкIэ хуэ-
пауэ абы щыплъагъу цIыху-
хэмрэ сурэт гъэщIэгъуэн-
хэмрэ я закъуэтэкъым, атIэ 
пэшым къыщыIу макъамэ 
щабэм а псор нэхъ зыхыуи-
гъащIэрт. Арфэмрэ скрип-
кэмрэ Iэзэу еуащ «Джем» 
гупым хэт Атэлыкъ Аллэрэ 
Антоновэ Еленэрэ. 

XIX лIэщIыгъуэм щыIа 
 гуфIэгъуэ зэхыхьэхэм куэд-
кIэ ещхьу екIуэ кIа пшы -
хьыр къызэзыгъэ пэщар 
«Пуш кинский дом на Кав-
казе» фондымрэ «Птица 
счастья» жылагъуэ зэгу-
хьэ ныгъэмрэщ.

Къызэхуэсахэм гъэщIэ-
гъуэн куэд щалъэгъуащ а 
пшыхьым, ауэ псом хуэ-
мыдэу абыхэм телъыджэ 
ящыхъуар щыпсэуа лъэ-
хъэнэм и фащэкIэ хуэпауэ 

Пушкиным  и  лъэхъэнэ

Пушкин Александр абыхэм 
«къазэрыхыхьарщ». Пуш-
киным и ролыр зыгъэ-
зэщIар Кулиев Къайсын и 
цIэр зезыхьэ Балъкъэр 
къэрал драмэ театрым и 
артист Гогуев Арафатщ.

Балым хэтахэр къэфащ, 
тхакIуэм, блэкIа лIэщIы-
гъуэхэм теухуауэ къэпсэ-
лъащ, Пушкиным и усэхэм 
къеджащ, едэIуащ, «Ге-
лиос» гупым хэтхэр къэ-
фащ. 

«Пушкинский дом на 
 Кавказе» фондым и уна-
фэщI Байрос Маринэ зэры-
жиIамкIэ, абыхэм хабзэ 
яхуэхъуауэ, Пушкиным и 
цIэкIэ къызэрагъэпэщ дэт-
хэнэ гъэлъэгъуэныгъэри 
ап хуэдэ зэхуэскIэ яухыж.

- Мурад нэхъыщхьэу ди-
Iар цIыхухэм блэкIа зэма-
ным и IэфIыр зыхедгъэ-
щIэнрати, ар къыдэхъу-
лIауэ къызолъытэ. Пушки-

ным дапщэщи бзылъ ху гъэр 
игъэлъапIэу, пщIэ хэха-
хуищIу щытащ, нобэ ап-
хуэдэ лъапIэныгъэ зыхуэ-
фащэ бзылъхугъэ зэкIуж 
куэд къытхуеблэгъащ, - 
жиIащ Байрос.

Гупыж зыщIхэр «Пуш-
киным и гъусэу» вальс 
къэфэну Iэмал яIащ.

Байрос Маринэ я фон-
дым къыбгъэдэкI щIыхь 
тхылъ яритащ Лъэпкъ му-
зейм и унафэщI Накуэ 
 Феликсрэ «Птица счас -
тья» жылагъуэ зэгухьэны-
гъэм и унафэщI Бойкэ На-
тальерэ.

Налшык щаубла гъэлъэ-
гъуэныгъэр щIышылэм и 
26 хъуху екIуэкIынурэ, адэ-
кIэ къэралым и хэгъэгухэм 
ягъэIэпхъуэнущ.  

ЩОМАХУЭ  Залинэ.
Сурэтхэр Къарей Элинэ 

трихащ.

УзэлIалIэ къолIэлIэж

гъэпэща цIыху IэпщIэлъапщIэ цIэ-
рыIуэщ. ИужькIэ щIалэм и IэщIа-
гъэм щыхигъэхъуащ КъБКъУ-м 
 ДизайнымкIэ и колледжымрэ 
 КъБКъУ-м декоративно-приклад-
ной гъуазджэмкIэ и факультетым-
рэ. Руслан гъуазджэм зэуэ хэп-
щIащ. Абы  щытхъурэ пщIэрэ хуэ-
фащэщ, и Iэдакъэ къыщIэкIа лэ-
жьы гъэхэмкIэ ди лъэпкъри ди 
щIы налъэри нэгъуэщIхэм ярегъэ-
цIыхури. 

Илъэс тIощIым щIигъуащ Мэзлом 
арджэнхэм елэжьын зэрыщIидзэ-
рэ. Езым щыгъуазэ дызэрищIамкIэ, 
ар Iуэху къызэрыгуэкIкъым. Хьэп-
шыпыр къызыхищIыкI къамылыр 
гуэл, псыежэх Iуфэхэм къыщокI. 
Абы арджэныпхъэхэр езым егъэ-
хьэзырыж. ЯпэщIыкIэ къамылыр 
псы Iуфэхэм, гуэлхэм къыщех, 
егъэ къабзэ, егъэгъущри, тхьэмаху-
итIкIэ егъэгъу. Аращи, зы арджэн 
игъэ хьэзырыным мазэм щIигъу то-
кIуа дэ. И плъыфэр зэлъытар ар 
къы щыкIа щIыпIэрщ. Языныкъуэ-
хэр  удзыфафэщ, адрейхэр гъуэ-
жьы фэщ, хужьыфэ къызыщIэ лъа-
дэхэ ри яхэтщ. Нэхъыщхьэращи, ар-
джэн хэм илъэс пщIы бжыгъэкIэ 
зыри къащыщIыркъым. 

Ди лъэпкъ IэщIагъэу, хьэпшыпу 
къэгъуэгурыкIуэ арджэн лIэужьы-

гъуэу Мэзло Руслан и Iэдакъэ къы-
щIэкIахэм Iэзагъэ ин яхыболъа -
гъуэ. Нэхъапэм а хьэпшыпыр зэ-
рымылъ адыгэ унагъуэ щIагъуэ 
 щы Iэтэкъым. Иджы куэдым 
 ящы гъупщэжа арджэнхэри къамы-
лым рэ IутIанэмрэ къыхэщIыкIа нэ-
гъуэщI хьэп шыпхэри унэр, IуэхущIа-
пIэр зэрыбгъэдэхэн лэжьыгъэ гъэ-
щIэ гъуэ ныщэхэщ.

IэщIагъэм щIэупщIэ зэриIэр къи-
лъытэри, Руслан ядэлажьэу щIи-
дзащ мы Iуэхум дихьэх ныбжьы щIэ-
хэм. 

Нэхъ пасэм унагъуэ ихьэну хъы-
джэбзым и дыщырыкIыр щигъэ хьэ-
зыркIэ, хабзэм тету арджэнищ зэ-
Iуищэну и къалэнт, и IэпэIэса-
гъэмрэ ар лэжьыгъэм зэрыщы мы-
шынэмрэ къигъэлъагъуэу. Ахэр 
алэрыбгъу папщIэу, нэмэзлыкъыу, 
пэшгъэдахэу къагъэсэбэпырт. 

Мэзлом зэрыжиIэмкIэ, цIыхур 
 дунейм къыщалъхуам къыщыщIэ-
дзауэ дунейм ехыжыху арджэныр 
къы дэгъуэгурыкIуэрт. Адыгэ хьэ-
щIэщ хэм арджэнхэр шы кIэпшы-
нэм, пхъэ цIычым, Iэщэхэм я гъусэу 
блыным фIадзэурэ унэр ирагъэда-
хэу, сабий къалъхуагъащIэр, ап хуэ-
дэу дунейм ехыжар иужьрей 
 гъуэ гуанэм щытрагъэувэжкIэ абы 
 трагъэгъуалъхьэу къекIуэкIащ, 

гущэ рылъ, алэрыбгъу папщIэу къа-
гъэсэбэпу. 

- ЦIыхум и Iэпкълъэпкъым зэры-
зихъуэжым хуэдэу, арджэнми зэ-
хъуэкIыныгъэ гуэрхэр дыболъагъу. 
ЩIымахуэм абы уегъэхуабэ, гъэма-
хуэм укъегъэщIыIэтыIэ. Ноби лъэп-
къым дежкIэ арджэным мыхьэнэ-
шхуэ иIэщ. Псом хуэмыдэу къупщ-
хьэ уз зиIэхэм я узыншагъэмкIэ 
 сэ бэпышхуэщ. Апхуэдэу, гу зэры-
лъыстащи, зи Iэпкълъэпкъым сэ-
къат иIэ сабийхэр арджэн щIыным 
щыхэзгъэгъуазэкIэ сэбэп яхуохъу, 
ар щагъэхьэзыркIэ я Iэпхъуамбэ 
псори зэуэ зэрызэдагъэлажьэм и 
фIыгъэкIэ, - жеIэ Руслан. - Арджэн-
хэм я гугъу пщIымэ, япэм ящIу 
щытам хуэдэхэми зэманым дез-
гъэкIуу сызэлэжьхэми щIэупщIэ 
яIэщ. А хьэпшыпыр нэхъапэм зэ-
рагъэхьэзыру щытамрэ иджырей 
бгъэдыхьэкIэмрэ зэщхьэщокI. Па-
сэм а Iуэхугъуэм иджы хуэдэу зэ-
манышхуэ трагъэкIуадэртэкъым. 
Си щхьэкIэ арджэнхэм сигу щахуэ-
загъэр тхыпхъэ дахэхэмрэ плъы-
фэхэмрэ хэзухуанэу сыщелIалIэм 
дежщ. АрджэнитI зэщхьу схуэщIыр-
къым, зэ сщIа лэжьыгъэм къы-
зэрыс хутемыгъэзэжым, дэтхэнэми 
щIэщыгъуагъ гуэр хэслъхьэну сы-
зэрыхущIэкъум къыхэкIыу.

Зи ужь ихьэ Iуэхухэр зэзыгъэхъу-
лIэф Руслан и лэжьыгъэхэр зэман-
зэманкIэрэ утыку щыщигъэлъа-
гъуэкIэ гу лъыботэ абы и зэфIэкIым, 
и IэпэIэсагъэм зэрыхигъэхъуам. 
Мэзлом и лэжьыгъэхэр мызэ-мы-
тIэу щигъэлъэгъуащ КъБР-м и 
Лъэпкъ, СурэтыщI гъуазджэхэмкIэ 
музейхэм, Москва, Черкесск къа-
лэхэм, Флоренцием, Дагъыстэн, 
Шэшэн, Осетие Ищхъэрэ-Алание, 
Адыгэ, Абхъаз республикэхэм. Абы 
и Iэдакъэ къыщIэкIа хьэпшыпхэр 
гъэщIэгъуэнщ, я теплъэкIи удэзы-
хьэхщ. Языныкъуэхэр укъэзыгъэу-
Iэбжьщ, ар щIэщыгъуэ гуэрхэм зэ-
пымыууэ я лъыхъуакIуэ IэпщIэ-
лъапщIэщи. Егъэлеиныгъэ хэмылъу 
жыпIэмэ, дэтхэнэ зыри узыIэ пы-
зышэщ, гупсысэ куу зыщIэлъщ. А 
лэжьыгъэхэр я щыхьэтщ IэпэIэса-
гъэм, гъуазджэм, дахагъэм кIэ зэ-
рамыIэм. 

- СэркIэ нэхъыщхьэр си лэжьы-
гъэхэр зыхуэгъэзахэм къазэрыщы-
хъурщ. ЛъэщапIэм ущIэсу мазэ 
псокIэ узэлIэлIа хьэпшыпыр къы-
зэрохъулIам гу щылъумытэжи 
 къохъу. Абы и лъэныкъуэкIэ выстав-
кэхэр IэмалыфIщ. Лэжьыгъэхэр 
утыку къыщипхьэкIэ, уи зэфIэкIми 
ныкъусаныгъэми нэгъуэщIынэкIэ 
уоплъыжыф. ЦIыхухэм ахэр зэ-
рафIэгъэщIэгъуэнри куэд и уасэщ, 
- жеIэ Руслан. - Си лэжьыгъэхэр зыр 
адрейм емыфIэкIмэ, си зэфIэкIым 
хэзмыгъахъуэу, зызмыужьу къэс-
лъытэнущ. Иужьрей илъэситI-щым 
си Iэдакъэ къыщIэкIа лэжьыгъэхэр 
зы къэмынэу зэбграхащ. ЩIэупщIэ 
зэриIэр гуапэщ, ауэ гъэлъэгъуэ-
ныгъэ щысщIкIэ хэзгъэхьэну згъуэ-
тыжынукъым. 

Лъэпкъ гъуазджэр зыгъэбей Мэз-
лом арджэным цIыхухэр нэгъуэ-
щIынэкIэ иригъэплъыжащ. Зы пса-
лъэкIэ жыпIэмэ, гъуэзэджэщ абы и 
IэдакъэщIэкIхэр. Ди напщIэ телъ 
хъунущ апхуэдэ IэщIагъэлI лэжьа-
кIуэшхуэ лъэпкъым зэриIэр.

Тхыгъэри сурэтхэри
ТЕКIУЖЬ  Заретэ ейщ. 

IутIыж Борис и
гуащIэ мыкIуэщIыр

Виктор. - «Телъыджэщ абы 
зэфIэкIыу иIар: бзэ щIэны-
гъэлIт, драматургт, уса-
кIуэт, тхакIуэт, публицист, 
зэ дзэкIакIуэт, сурэтыщIт, 
скульпторт, жылагъуэ 
 лэ жьакIуэт. Щэнхабзэм 
 къулыкъу хуэзыщIэхэм ар 
 къахэщырт езым и хъэтI 
щхьэхуэ сыт хуэдэ Iуэхуми 
ехьэлIауэ зэриIэжымкIэ. 
Лъэпкъым и  эпос, драмэ, 
лирикэ жанрхэм я лъаб-
жьэр зыгъэтIылъар, абы-
хэм лъагъуэ дахэ щыпхы-
зышар Борисщ».

«Драматургия и театр 
 Бориса Утижева» и фIэщы-

гъэу ЩакIуэ Марьянэ зэ-
хигъэува тхылъыр Iыхьи - 
тIу зэхэтщ. Япэм хэхуащ 
 Борис и «Iуэдыщэ», «Адэжь 
лъапсэ» сценарийхэр, «В 
ожидании чуда» эссер, 
«Монолог о драматургии и 
театре… и не только о них», 
«Этюды о драматургии с 
грустинкой», «Нэгъуэ щIы-
нэкIэ деплъмэ: къыхужа-
Iахэм тежытIыхьыж щIы-
кIэу», «Сценэр япэу схузэ-
Iузыха» тхыгъэхэр. ЕтIуанэ 
Iыхьэм щызэхуэхьэсащ 
рес публикэм и къэрал лэ-
жьакIуэ, щIэныгъэлI, ре-
жиссёр, драматург, жур-
налист цIэрыIуэхэм IутIы-
жым траухуа я Iэдакъэ-
щIэкIхэр.

Тхылъыр дунейм къы те-
хьащ IутIыж Борис и гъа-
щIэмрэ и гуащIэмрэ къы-
зыфIэIуэхухэм зэхуахьэса 
мылъкукIэ. 

ЕтIуанэ тхылъми и зэ-
хэлъэкIыр япэм ейм тохуэ, 
томитI хъу лэжьыгъэм ещ-
хьуи аращ къыпщызы-
гъэхъур. «Человек. Писа-
тель. Ученый. Творческая 
ин дивидуальность Б. Ути-
жева» зыфIаща тхылъыр 
ЩIэныгъэхэмкIэ Урысей 
академием и Къэбэрдей-
Балъкъэр ЩIэныгъэ цент-
рым Гуманитар къэхутэ-
ныгъэхэмкIэ и институтым 
игъэхьэзыращ, щIэныгъэ, 
публицистикэ лэжьыгъэ -
хэр итщ. Апхуэдэуи тхы-
лъым ихуащ институтым 
бадзэуэгъуэм и 15-м ири-
гъэкIуэкIа зэIущIэм къы-
щапсэлъахэр. 

ИСТЭПАН Залинэ.

КъБР-м и цIыхухэм лъапсэ щаухуэн щIапIэ пщIэншэу 
етыным теухуа лэжьыгъэр Бахъсэн щIыналъэм нэсу 
гъэзэщIа щохъу. 

КЪАПЩТЭМЭ, КъБР-м и Iэтащхьэм и унафэкIэ, Бахъ -
сэн щIыналъэм щIапIэ зэрыщратам щыхьэт техъуэ дэф-
тэрхэр иратыжакIэщ Кыщпэк, Кременчук-Констан тиновс-
кэ къуажэхэм щыщу бын куэд зиIэ унагъуэхэмрэ уна-
гъуэщIэхэмрэ. Дэфтэрхэр яIэрыхьащ унагъуэ 42-м. Нэхъа-
пэIуэкIэ щIы Iыхьэ иратащ Ислъэмей дэс унагъуэ 35-м. 

НАФIЭДЗ Мухьэмэд.

Къэбэрдей-Балъкъэрым 
футболымкIэ и гуп нэ-
хъыщхьэм щекIуэкI зэпе-
уэм хыхьэ зи чэзу тIощIрэ 
ебгъуанэ джэгугъуэм и 
зэIущIэхэр зэхэтащ.

МЫГЪЭРЕЙ зэхьэзэхуэр 
иухыным зы зэIущIэ къэнэ-
жауэ аращ. Иджырей джэ-
гугъуэм щыщу къыхэгъэ-
щыпхъэхэм ящыщщ Нарт-
къалэ и «Нартым» и 
 те кIуэныгъэр. ЗэIущIэ тIо щI-
рэ бгъум къриубыдэу езым 
и къарукIэ абы къихьа 
(«Шэрэджыр» зэхьэ зэхуэм 
зэрыхэкIам къы пэ кIуэу ху-
халъхьа очкоищым и гугъу 
умыщIмэ) етIуанэ очкощ 
иужьрейр. И унэ щыIэу 
«нарт хэр» 1:1-уэ дэ джэ гуащ 
Шэджэм и «Шэрджэсым». 

«Ислъэмейр», и унэ щри-
гъэкIуэкIа зэIущIэм зэры-
щытекIуам и фIыгъэкIэ 
еханэ увыпIэм къикIри, 
занщIэу еплIанэм нэс къы-
дэIэпхъуеящ. Хэгъэрейхэм 
кэнжэдэсхэр 7:3-уэ хагъэ-
щIащ. «Шэрэджым» дэ-

«Тэрчым»  пашэныгъэр  зыIэщIигъэкIыну?
джэгун хуея «Эльбрус»-ми 
оч коищ къыхэхъуащ. 

Джэгугъуэм и етIуанэ ма-
хуэм екIуэкIа зэIущIэхэм 
 топиплI нэхърэ нэхъ мащIэ 
щыдагъэкIа яхэтакъым. Ап-
хуэдэу Лэскэн куейм и 
«Урыхур» хэзыгъэщIа «Тэр-
чым» турнир таблицэм па-
шэныгъэр щиубыдащ. Ауэ 
къыхэгъэщыпхъэщ, иужь-
рей джэгугъуэм хыхьэу 
«Энергетик»-м иригъэ кIуэ-
кIын хуея зэIущIэр зэра-
гъэIэпхъуар. Тэрчдэсхэм 
япэ увыпIэм зыщагъэбы дэ-
ныр зэхьэлIар прохладнэ-
дэсхэм «Малка»-м драгъэ-
кIуэкIыну зэIущIэм кърикIуэ 
бжыгъэрщ. 

Зэхьэзэхуэм ещанэ увы-
пIэр къыщызыхьа «Род-
ник»-м гугъущэ зыщри-
гъэхьакъым Бабугент. Хэ-
гъэрейхэм къыхудагъэкIа 
топиплIым Псынэдахэ и ко-

мандэм жэуапу иритыжар тIу 
къудейщ. 

ХьэтIохъущыкъуейдэсхэр 
иужь рей увыпIэхэм къыщи-
нащ «Псыгуэнсум». И унэ 
щы Iэу абы «ХьэтIохъущы-
къуейм» и гъуэм дигъэкIа то-
пихым хьэщIэхэм зыри па-
гъэувыфакъым. 

«Спартак-Д»-мрэ Шэджэм 
ЕтIуанэ и «Шэджэм-2»-м 
Налшык щекIуэкIа я зэIущIэр 
зэщхьэщыкIыныгъэ мащIэ 
иIэу - 3:4-уэ - хьэщIэхэм я те-
кIуэныгъэкIэ иухащ. 

Къэбэрдей-Балъкъэрым 
фут болымкIэ и гуп нэхъыщ-
хьэм и тIощIрэ ебгъуанэ 
 джэгугъуэм хиубыдэу екIуэкIа 
зэ IущIэхэм мыпхуэдэ бжы-
гъэ хэр къарикIуащ: щэкIуэ-
гъуэм и 27-м: «Шэрэдж» 
(Старэ Шэрэдж) - «Эльбрус» 
(Тырныауз) - 0:3, «Ислъэмей» 
 (Ислъэмей) - «Кэнжэ» (Кэн-
жэ) - 7:3, «Нарт» (Нарткъалэ) 

- «Шэрджэс» (Шэ джэм) - 
1:1; щэкIуэгъуэм и 28-м: 
«ЛогоВАЗ» (Бабугент) - 
«Родник» (Псынэдахэ) - 
4:2, «Тэрч» (Тэрч) - 

«Урыху» (Урыху) - 4:0, 
 «Псыгуэнсу» (Псыгуэнсу) - 
« Х ь эт I ох ъу щ ы к ъу е й » 
(Хьэ тIохъущы къуей) - 6:0, 
«Спартак-Д» (Налшык) - 
«Шэджэм-2» (Шэджэм 
ЕтIуанэ) - 3:4. 

ЖЫЛАСЭ Замир. 


